
KATA ALUAN 

 

 

 

 

 

 

 

 

 

Assalamualaikum Warahmatullahi Wabarakatuh  

Salam Sejahtera.  

 

Saya mewakili barisan Ahli Parlimen di Zon Pantai Timur serta sebagai Ahli Jawatankuasa 

APPGM-SDG merakamkan setinggi-tinggi kesyukuran dan tahniah atas Kompilasi Laporan 

Pemetaan Isu Kawasan Parlimen 2026 (Jilid 2: Zon Pantai Timur) ini. Zon Pantai Timur 

merupakan zon yang unik dengan kepelbagaian geografi, warisan budaya, dan potensi 

ekonomi tempatan. Pada tahun 2026, kawasan yang terlibat dengan pemetaan isu 

merangkumi landskap bandar dan pinggir bandar, dataran pertanian, kawasan pesisir 

pantai, penempatan FELDA, sehingga ke pedalaman dan perkampungan Orang Asli. 

Penerbitan Kompilasi ini yang merangkumi lima kawasan parlimen menjadi manifestasi 

iltizam bersama dalam memacu pembangunan yang seimbang serta inklusif. 

 

Penerbitan Kompilasi ini memberikan impak yang positif dalam usaha menyusun arah 

tuju pembangunan kawasan secara terancang dan bersasar. Sebagai penerbitan kajian 

lapangan, ia berfungsi sebagai panduan berasaskan bukti yang membolehkan 

perancangan dasar dilaksanakan secara lebih cekap. Segala maklumat yang 

dihimpunkan membantu memperkukuh kerjasama berasaskan Matlamat Pembangunan 

Mampan (Sustainable Development Goals, SDG) di peringkat tempatan. Hasil dapatan ini 

seterusnya membuka ruang kepada pelaksanaan pelbagai program yang memberi nilai 

tambah tinggi kepada sosioekonomi masyarakat. 

 

Manfaat daripada kajian yang dijalankan akan dirasai secara langsung oleh pelbagai 

pihak berkepentingan. Komuniti akar umbi bakal menikmati kualiti hidup yang lebih baik 

menerusi perancangan kemajuan yang fokus. Pihak berkuasa tempatan, agensi kerajaan, 

dan penggubal dasar memperoleh rujukan strategik dalam menyalurkan peruntukan 

serta merangka projek berimpak tinggi. Semoga penerbitan berharga ini menjadi 

pemangkin kepada kemakmuran dan kesejahteraan berterusan di seluruh Zon Pantai 

Timur. 

Akhir kata, saya sekali lagi merakamkan tahniah dan syabas kepada kumpulan penyelidik 

yang telah bekerja keras dalam mendapatkan isu realiti di peringkat akar umbi serta 

meneliti dan menyampaikan isu-isu terkumpul kepada agensi berkaitan. Saya juga ingin 

menekankan peranan penting APPGM-SDG dalam menyuarakan realiti kehidupan 

masyarakat. Usaha ini berjaya mengangkat isu tempatan daripada komuniti akar umbi 

terus ke peringkat pembuatan dasar. Pendekatan bottom-up ini memastikan setiap suara 

rakyat didengari dengan teliti oleh penggubal dasar bagi tujuan tindakan. Semoga 

kerjasama strategik ini terus kukuh demi merealisasikan agenda pembangunan mampan 

yang saksama untuk semua. 

PRAKATA  

 

 

 

 

 

 

 

 

 

Penyetempatan Matlamat Pembangunan Mampan (Sustainable Development Goals, SDG) 

bermula dengan memahami bagaimana keutamaan pembangunan nasional dirasai oleh 

masyarakat dalam kehidupan harian mereka. Walaupun dasar-dasar nasional yang 

menetapkan hala tuju untuk pembangunan, ia adalah di peringkat-peringkat komuniti, 

daerah dan kawasan parlimen di mana realiti cabaran-cabaran ketaksamaan, akses 

kepada perkhidmatan, mata pencarian kehidupan dan alam sekitar dihadapi secara 

langsung. Di sini dasar-dasar pembangunan bertemu dengan realiti-realiti masyarakat 

dan komuniti, dan di mana jurang antara niat dasar dan pengalaman hidup kerap kali 

paling terlihat. 

 

Sejak penubuhannya, Kumpulan Rentas Parti Parlimen Malaysia untuk Matlamat 

Pembangunan Mampan (All-Party Parliamentary Group Malaysia on SDGs, APPGM-SDG) 

telah berusaha untuk memahami realiti-realiti ini dengan lebih baik menerusi pemetaan 

isu di peringkat kawasan parlimen. Dari tahun ke tahun, kita telah mempunyai peluang 

untuk berjumpa komuniti, mendengar suara akar umbi, menjalankan proses libaturus 

dengan pelbagai pihak berkepentingan dan mencatatkan isu-isu yang memberi kesan 

kepada masyarakat dalam kehidupan harian mereka. Pengalaman-pengalaman ini telah 

mengingatkan kita bahawa pembangunan mampan tidak dapat digerakkan dari atas ke 

bawah semata. Ia harus bermula dengan pemahaman yang benar tentang masyarakat, 

tempat dan keadaan yang ingin kita menyokong. 

 

Kompilasi Laporan Pemetaan Isu Kawasan Parlimen 2026 (Jilid 1-6) yang meliputi 16 

kawasan parlimen adalah sebahagian daripada proses yang berterusan ini. Dengan 

membawa bersama dapatan daripada kawasan parlimen yang berlainan, ia 

membolehkan kita untuk melihat menjangkaui kes-kes individu dan mengenalpasti 

corak-corak pola yang lebih umum dan luas, cabaran-cabaran bersama dan realiti yang 

unik di kawasan-kawasan yang berlainan. Terdapat isu yang sama merentasi kawasan-

kawasan parlimen, manakala ada yang akan dibentuk oleh faktor-faktor geografi, 

ekonomi tempatan, akses kepada infrastruktur, keperluan-keperluan komuniti dan 

kapasiti institusi-institusi tempatan. 

Untuk APPGM-SDG, proses pemetaan isu bukan sekadar mendokumentasikan masalah. 

Ia adalah untuk memahami mengapa terdapat isu-isu yang masih berterusan, mengenali 

apa yang sudah dilakukan oleh komuniti-komuniti untuk menangani isu-isu ini, dan 

mengenalpasti di mana penyelarasan atau sokongan yang lebih baik diperlukan. 

Dapatan-dapatan ini dapat membantu mengukuhkan perbincangan dan kerjasama 

antara Ahli-ahli Parlimen, agensi-agensi kerajaan, pihak-pihak berkuasa tempatan, 

organisasi masyarakat sivil, dan lebih penting lagi, komuniti itu sendiri. 

 

Seiring dengan berlangsungnya perjalanan penyetempatan APPGM-SDG, peranan bukti 

dan dapatan di peringkat lapangan menjadi kian mustahak. Dapatan-dapatan yang 

terdapat dalam Kompilasi ini dapat memberikan perspektif-perspektif yang berguna 

untuk perbincangan dasar, pembangunan program dan agihan peruntukan sumber, 

sambil membantu pembuat keputusan menghargai dengan lebih baik keperluan dan 

keutamaan merentasi kawasan-kawasan yang berlainan. 

 

Dapatan-dapatan ini seharusnya mendorong kita untuk bertanya apa lagi yang boleh 

dilakukan di peringkat dasar dan institusi. Kebanyakan isu yang ditemui bukan sesuatu 

yang baru, dan ada antaranya yang memerlukan tindakan yang menjangkaui kapasiti 

komuniti-komuniti atau pihak-pihak tempatan secara sendirinya. Kita berharap yang 

dapatan yang diperolehi menerusi proses ini akan dipertimbangkan oleh kementerian 

dan agensi yang berkaitan, khususnya dalam menyemak semula program-program sedia 

ada, menguatkan lagi pelaksanaan dan menggerakkan sumber-sumber ke tempat mana 

yang paling diperlukan. Pemetaan isu tidak seharusnya berakhir dengan mengenal pasti 

masalah sahaja; ia harus membantu membentuk suatu hala tuju yang lebih jelas bagi 

mencapai tindakan dan akauntabiliti.  

 

Saya berharap Kompilasi ini akan dilihat sebagai lebih daripada pengumpulan dapatan 

semata. Di sebalik setiap isu yang dicatat adalah masyarakat, komuniti dan pengalaman 

hidup yang sebenar. Suara mereka harus terus membimbing kita dalam cara kita berfikir 

tentang pembangunan dan di mana kita menghalakan usaha-usaha kolektif kita.  

 

Semoga Kompilasi ini menyumbang kepada pemahaman yang lebih baik tentang 

komuniti-komuniti kita, dan akhirnya, untuk mencapai suatu perjalanan pembangunan 

yang lebih terangkum di mana tiada kawasan, komuniti atau individu yang ditinggalkan. 

PENGENALAN 

 

 

 

 

 

 

 

 

 

Pemetaan isu tahun 2026 di Zon Pantai Timur melibatkan lima kawasan parlimen, iaitu 

Pengkalan Chepa (P.020), Kubang Kerian (P.024), Kuala Terengganu (P.036), Jerantut 

(P.081), dan Rompin (P.091). Ini sebahagian daripada 16 kawasan parlimen baru yang 

terlibat dalam gerak kerja 2026. Taburan kawasan merentas enam zon dan wilayah 

ditunjukkan di Rajah 1 dan Jadual 1.  

 

Rajah 1. 16 Kawasan parlimen yang terlibat dengan APPGM-SDG pada tahun 2026 

 

 

Zon Pantai Timur menampilkan keunikan geografi dan sosioekonomi yang pelbagai. 

Keunikan ini merangkumi dataran pertanian yang subur, perkampungan nelayan pesisir 

dan darat, penempatan FELDA serta Skim Tanah Rakyat (STR). Struktur sosioekonomi 

tempatan dipandu oleh sektor pertanian, perladangan kelapa sawit dan getah, perikanan 

marin dan akuakultur, perusahaan kecil dan sederhana (IKS), pelancongan, sektor 

perkhidmatan dan pendidikan tinggi. Di sebalik potensi ekonomi yang besar, wujud 

jurang pembangunan yang nyata serta cabaran sosioekonomi rentas komuniti yang 

mendalam mengikut dimensi Matlamat Pembangunan Mampan (SDG). Hasil pemetaan 

dirumuskan kepada empat dimensi utama, iaitu dimensi ekonomi dan keterjaminan 

makanan, dimensi infrastruktur asas dan ketahanan iklim, dimensi pembangunan dan 

keterangkuman sosial dan dimensi tadbir urus dan kebajikan. 

 

Bagi dimensi ekonomi dan keterjaminan makanan, kelangsungan hidup komuniti tani 

dan nelayan terancam akibat lonjakan kos input serta gangguan rantaian nilai. Di sektor 

pertanian, pesawah di Kubang Kerian, Pengkalan Chepa, Jerantut, dan Rompin terbeban 

dengan kenaikan harga benih, baja, dan racun. Sektor perikanan menyaksikan nelayan 

pantai di Chendering, Pengkalan Chepa, dan Rompin dihimpit pencerobohan bot zon laut 

dalam dan penggunaan pukat tunda.  

 

Menerusi dimensi infrastruktur asas dan ketahanan iklim, krisis bekalan air terawat Air 

Kelantan Sdn. Bhd. (AKSB), Syarikat Air Terengganu Sdn.  Bhd. (SATU) dan Pengurusan Air 

Pahang Berhad (PAIP) memberi impak kehidupan seharian penduduk di Kubang Kerian, 

Pengkalan Chepa, Kuala Terengganu, Jerantut, serta Rompin akibat tekanan rendah, 

gangguan kerap, dan kualiti air yang keruh serta berkarat. Keadaan ini memaksa 

komuniti menanggung kos tambahan sistem penapisan bagi sumber alternatif seperti air 

bawah tanah (boring), perigi, atau graviti bukit. Bagi penempatan STR Perwira Jaya serta 

generasi kedua FELDA di Rompin dan Jerantut, sebilangan komuniti tiada akses utiliti asas 

berikutan isu status pemilikan tanah. Tambahan pula, cabaran iklim dan infrastruktur 

fizikal kian meruncing. Contohnya, ketiadaan sistem perparitan utama yang 

mencetuskan banjir termenung kronik di Kampung Wakaf Stan. Hakisan pantai kritikal di 

Pantai Dasar, Pantai Cahaya Bulan, Chendering, dan Rompin telah meruntuhkan benteng 

serta jeti nelayan.  

 

Untuk dimensi pembangunan dan keterangkuman sosial,  jurang peluang pekerjaan 

berkualiti dan kadar upah rendah menjadi faktor utama penghijrahan belia luar bandar 

ke luar negeri. Keadaan ini diburukkan promosi TVET seperti ADTEC, GIATMARA dan Kolej 

Vokasional yang terhad di kawasan pedalaman, FELDA, dan perkampungan Orang Asli. 

Ketiadaan ruang rekreasi awam di kawasan padat seperti Gong Dermin dan Kuala 

Terengganu membuka ruang kepada penularan gejala sosial seperti penggunaan vape, 

ketum, dan dadah (mushroom) seawal usia sekolah rendah di Kedai Lalat, Pengkalan 

Chepa, dan kawasan FELDA. Krisis kesihatan mental berlaku dalam kalangan pelajar di 

Kuala Terengganu. Kelompok rentan terus terpinggir daripada ekosistem sokongan. 

Contohnya, komuniti OKU pekak di Kuala Terengganu tiada akses perkhidmatan awam 

yang inklusif serta kuota pekerjaan terhad kepada 1 peratus. Manakala Orang Asli di 

Kampung Tanam (Rompin) dan Kampung Sungai Koi (Jerantut) dihimpit isu pengecilan 

tanah adat, keciciran akademik, dan diskriminasi.  

 

Bagi dimensi tadbir urus dan kebajikan, kekangan birokrasi dan ketidaktentuan hak milik 

tanah menjadi halangan utama kepada kemajuan sosioekonomi akar umbi. Isu tanah 

tidak berwarta, permohonan geran yang tergantung puluhan tahun, serta status Lesen 

Pendudukan Sementara (LPS) atau STR di Jerantut, Rompin, dan Pengkalan Chepa bukan 

sahaja menyekat petani daripada meraih bantuan modal Jabatan Pertanian, malah 

merumitkan pemilikan kediaman generasi kedua FELDA. Beban ini turut dirasai pekebun 

Orang Asli di Rompin dan Jerantut ekoran caj komisen serta sewaan lesen sawit oleh 

syarikat ORACO yang menjejaskan pendapatan mereka. Di peringkat kebajikan keluarga, 

isu perkahwinan tidak berdaftar di Pengkalan Chepa serta keberadaan penduduk tanpa 

dokumen di rizab sungai Kubang Kerian mencetuskan masalah ketiadaan dokumen 

pengenalan diri (sijil lahir/MyKad) dalam kalangan anak-anak, lantas menafikan hak asas 

mereka terhadap pendidikan formal.  

 

Dapatan ini membuktikan bahawa cabaran sosioekonomi di Zon Pantai Timur saling 

berkait merangkumi tekanan agromakanan, krisis air dan bencana iklim, jurang modal 

insan, serta kepincangan tadbir urus dan isu tanah. Kerentanan yang berakar umbi di 

kelima-lima kawasan ini menegaskan bahawa pendekatan top-down tidak lagi memadai 

tanpa menyelami realiti setempat. Justeru, pemetaan isu berasaskan bukti (evidence-

based issue mapping) penting bagi membolehkan penggubal dasar, agensi kerajaan, dan 

pimpinan tempatan merangka strategi intervensi yang menyeluruh, berkesan, dan 

bersasar.  

Jadual 1. Senarai 16 Kawasan Parlimen Terlibat dengan Gerak Kerja APPGM-SDG bagi Tahun 2026 

BIL. 
ZON/ 

WILAYAH 
PARLIMEN KOD AHLI PARLIMEN PARTI AGENSI-AGENSI BERKAITAN 

KETUA 

PENYELIDIK 

APPGM-SDG 

1. Utara Pokok Sena P.008 YB Dato' Haji Ahmad 

bin Saad @ Yahaya 

PN-PAS Pejabat Daerah dan Tanah 

Pokok Sena 

Dr. Thanaraj 

Murudi 

2. Utara Padang Serai P.017 YB Dato' Azman bin 

Nasrudin 

PN-

BERSATU 

Pejabat Daerah dan Tanah 

Kulim 

Dr. Thanaraj 

Murudi 

3. Utara Batu Gajah P.066 YB Tuan Sivakumar a/l 

Varatharaju Naidu 

PH-DAP Pejabat Daerah dan Tanah 

Kinta 

Dr. Thanaraj 

Murudi 

4. Pantai 

Timur 

Pengkalan 

Chepa 

P.020 YB Datuk Dr. Ahmad 

Marzuk bin Shaary 

PN-PAS Pejabat Tanah dan Jajahan 

Kota Bharu 

Nur Syadhira 

Mohd Razali 

5. Pantai 

Timur 

Kubang 

Kerian 

P.024 YB Dato' Sri Tuan 

Ibrahim bin Tuan Man 

PN-PAS Pejabat Tanah dan Jajahan 

Kota Bharu 

Dr. Siti Nur Ain 

Zakinuddin 

6. Pantai 

Timur 

Kuala 

Terengganu 

P.036 YB Datuk Haji Ahmad 

Amzad bin Mohamed @ 

Hashim 

PN-PAS Pejabat Daerah dan Tanah 

Kuala Terengganu 

Nur Syadhira 

Mohd Razali 

7. Pantai 

Timur 

Jerantut P.081 YB Ir. Ts. Hj. Khairil 

Nizam bin Khirudin 

PN-PAS Pejabat Daerah dan Tanah 

Jerantut 

Nur Syadhira 

Mohd Razali 

8. Pantai 

Timur 

Rompin P.091 YB Dato' Haji Abdul 

Khalib bin Abdullah 

PN-

BERSATU 

Pejabat Daerah dan Tanah 

Rompin 

Nur Syadhira 

Mohd Razali 

9. Tengah Puchong P.103 YB Puan Yeo Bee Yin PH-DAP Pejabat Daerah dan Tanah 

Petaling; Majlis Bandaraya 

Subang Jaya (MBSJ) 

Dr. Teo Lee Ken 

BIL. 
ZON/ 

WILAYAH 
PARLIMEN KOD AHLI PARLIMEN PARTI AGENSI-AGENSI BERKAITAN 

KETUA 

PENYELIDIK 

APPGM-SDG 

10. Tengah Putrajaya P.125 YB Dr. Radzi Jidin PN-

BERSATU 

Jabatan Wilayah Persekutuan; 

Perbadanan Putrajaya (PPj) 

Nurul Syaza 

Mazelan 

11. Selatan Kota Melaka P.138 YB Tuan Khoo Poay 

Tiong 

PH-DAP Pejabat Daerah dan Tanah 

Melaka Tengah 

Siti Noraiysah 

Rohim 

12. Sabah Sepanggar P.171 YB Datuk Ts. Mustapha 

Sakmud 

PH-PKR Dewan Bandaraya Kota 

Kinabalu (DBKK) 

Mc Jeanet 

Lempisik @ Marx 

13. Sabah Batu Sapi P.185 YB Tuan Khairul Firdaus 

bin Akbar Khan 

GRS Majlis Perbandaran Sandakan 

(MPS) 

Mc Jeanet 

Lempisik @ Marx 

14. Sarawak Petra Jaya P.194 YAB Datuk Amar Haji 

Fadillah bin Haji Yusof 

GPS-PBB Pejabat Residen Bahagian 

Kuching; Pejabat Daerah 

Kuching; Dewan Bandaraya 

Kuching Utara (DBKU) 

Raine Melissa 

Riman 

15. Sarawak Sri Aman P.202 YB Dato' Sri Doris 

Sophia anak Brodi 

GPS-PRS Pejabat Residen Bahagian Sri 

Aman; Pejabat Daerah Sri 

Aman; Pejabat Daerah Pantu; 

Pejabat Daerah Lingga; Majlis 

Daerah Sri Aman 

Raine Melissa 

Riman 

16. Sarawak Sibu P.212 YB Tuan Oscar Ling Chai 

Yew 

PH-DAP Pejabat Residen Bahagian 

Sibu; Pejabat Daerah Sibu; 

Majlis Perbandaran Sibu; 

Majlis Daerah Luar Bandar 

Sibu 

Raine Melissa 

Riman 

AIM Amanah Ikhtiar Malaysia 

LKIM Lembaga Kemajuan Ikan Malaysia 

LRA Logi Rawatan Air 

MAIK Majlis Agama Islam Kelantan 

MARRIS Malaysia Road Record Information System 

MOF Ministry of Finance 

1.0 PENGENALAN 

Parlimen Pengkalan Chepa terletak di negeri 

Kelantan yang merangkumi tiga (3) DUN iaitu DUN 

Kijang, DUN Chempaka dan DUN Panchor. 

Keluasan kawasan Parlimen ini adalah 85 

kilometer persegi dengan jumlah penduduk 

seramai 159,674 orang. Parlimen Pengkalan 

Chepa mempunyai kepadatan penduduk 1,879 

orang per satu kilometer persegi.1 

 

Pada tahun 2022, YB Datuk Dr. Ahmad Marzuk bin 

Shaary daripada Parti Islam Se-Malaysia telah 

memenangi kerusi bagi Parlimen Pengkalan Chepa. Justeru, program pemetaan isu bagi 

tahun 2026 di Parlimen Pengkalan Chepa ini dijalankan dengan usahasama daripada YB 

Datuk Dr. Ahmad Marzuk bin Shaary dan Pejabat Tanah dan Jajahan Kota Bharu. 

 

1.1 Geografi/Topografi 

Parlimen Pengkalan Chepa terletak di Daerah Kota Bharu, Kelantan, Malaysia. Ia 

merupakan salah satu kawasan parlimen yang mempunyai pembangunan yang pesat 

kerana kedudukannya yang berhampiran dengan pusat bandar Kota Bharu. Komuniti 

tempatan di kawasan Parlimen Pengkalan Chepa ini terdiri daripada kepelbagaian 

budaya dan etnik. Parlimen yang bersempadan dengan Parlimen Pengkalan Chepa 

adalah Parlimen Kota Bharu, Tumpat dan Kubang Kerian. Parlimen Pengkalan Chepa 

mempunyai populasi yang sederhana tinggi, terdiri daripada pelbagai kaum termasuk 

Melayu, Cina, dan India. Secara umumnya, Parlimen Pengkalan Chepa merupakan 

kawasan pinggir bandar yang dipenuhi dengan kawasan perumahan, institusi 

pendidikan, serta aktiviti perniagaan tempatan dan perusahaan kecil. Pengkalan Chepa 

juga mempunyai elemen semula jadi utama iaitu Sungai Kelantan yang memainkan 

peranan penting dalam sistem saliran serta menyokong aktiviti perikanan dan kehidupan 

komuniti setempat. Selain itu, kawasan ini turut mempunyai lapangan terbang, kawasan 

perindustrian dan pusat pendidikan yang menjadi pemacu utama kepada pembangunan 

ekonomi dan sosial setempat. Kedudukan Lapangan Terbang Sultan Ismail Petra sebagai 

pintu masuk utama ke negeri Kelantan turut menyumbang kepada peningkatan mobiliti 

dan aktiviti ekonomi di kawasan ini. 

 

 

 
1 Department of Statistics Malaysia, “P.020 Pengkalan Chepa Kawasanku | OpenDOSM,” 

Dosm.gov.my (OpenDOSM, 2020), 

https://open.dosm.gov.my/dashboard/kawasanku/Kelantan/parlimen/P.020%20Pengkal

an%20Chepa 

 

YB Datuk Dr. Ahmad Marzuk bin 

Shaary 

https://open.dosm.gov.my/dashboard/kawasanku/Kelantan/parlimen/P.020%20Pengkalan%20Chepa
https://open.dosm.gov.my/dashboard/kawasanku/Kelantan/parlimen/P.020%20Pengkalan%20Chepa

1.2 Komposisi Penduduk 

Berdasarkan data daripada Banci Penduduk dan Perumahan Malaysia 2020, komposisi 

penduduk di Parlimen Pengkalan Chepa (P020) adalah seperti berikut: 

 

Jadual 1. Komposisi Penduduk mengikut Kaum Parlimen Pengkalan Chepa 

(P.020) 

BIL. KAUM BILANGAN PERATUSAN (%) 

1. Bumiputera (Melayu) 155,363 97.3 

2. Cina 3,353 2.1 

3. India 479 0.3 

4. Lain-lain 479 0.3 

Jumlah Keseluruhan 159,674 100 

Sumber: Banci Penduduk dan Perumahan Malaysia 2020 

 

Parlimen Pengkalan Chepa mempunyai jumlah penduduk seramai 159,674 orang, 

menjadikannya antara kawasan yang mempunyai taburan penduduk yang padat di 

negeri Kelantan. Daripada segi komposisi penduduk mengikut etnik, masyarakat etnik 

Melayu merupakan kumpulan majoriti dengan 97.3 peratus, mencerminkan dominasi 

komuniti ini dalam struktur sosial dan ekonomi tempatan. Masyarakat etnik Cina 

merangkumi 2.1 peratus, menunjukkan kehadiran komuniti Cina dalam skala yang lebih 

kecil. Kaum India pula membentuk 0.3 peratus, manakala lain-lain etnik turut 

mencatatkan 0.3 peratus, menunjukkan bilangan yang sangat kecil bagi kumpulan etnik 

lain di kawasan ini. Kesimpulannya, Pengkalan Chepa merupakan kawasan yang 

majoritinya terdiri daripada masyarakat Melayu, dengan kehadiran komuniti etnik lain 

dalam peratusan yang kecil. Struktur demografi ini membentuk landskap sosial yang 

lebih homogen, namun masih mempunyai elemen kepelbagaian yang menyumbang 

kepada interaksi sosial dan ekonomi setempat. 

 

1.3 Kegiatan Ekonomi Utama 

Parlimen Pengkalan Chepa, yang terletak di bahagian utara negeri Kelantan dan 

berhampiran dengan pusat bandar Kota Bharu, merupakan kawasan pinggir bandar dan 

kampung membangun dengan pelbagai aktiviti ekonomi. Berdasarkan pemerhatian di 

tapak dan data sedia ada, sektor ekonomi utama di kawasan ini adalah seperti berikut: 

 

Perkhidmatan dan Perdagangan 

Sektor perkhidmatan dan perdagangan merupakan antara penyumbang utama ekonomi 

di Pengkalan Chepa. Kedudukannya yang strategik berhampiran pusat bandar Kota 

Bharu serta kewujudan Lapangan Terbang Sultan Ismail Petra menjadikan kawasan ini 

aktif dengan pergerakan manusia dan barangan. Terdapat pelbagai premis perniagaan, 

pasar tempatan, kedai runcit, restoran serta perkhidmatan logistik yang menyokong 

aktiviti ekonomi harian penduduk. Aktiviti ini bukan sahaja memenuhi keperluan 

komuniti setempat malah turut menyumbang kepada ekonomi negeri Kelantan secara 

keseluruhan. 

 

Perindustrian Kecil & Sederhana 

Perindustrian ringan turut memainkan peranan penting dalam ekonomi Pengkalan 

Chepa. Kawasan perindustrian di sekitar Pengkalan Chepa menempatkan pelbagai kilang 

dan bengkel yang terlibat dalam pembuatan produk makanan, tekstil, perabot serta 

produk berasaskan sumber tempatan. Aktiviti ini membuka peluang pekerjaan kepada 

penduduk setempat dan menyokong rantaian bekalan industri di sekitar Kota Bharu. 

 

Perikanan dan Aktiviti Berasaskan Sumber Semula Jadi 

Selain itu, aktiviti perikanan juga menjadi salah satu sumber ekonomi bagi sebahagian 

komuniti di kawasan ini, terutamanya yang berhampiran dengan Sungai Kelantan dan 

kawasan pesisir pantai. Aktiviti ini merangkumi penangkapan ikan, penternakan ikan air 

tawar serta pemprosesan hasil laut secara kecil-kecilan yang menyumbang kepada 

pendapatan penduduk tempatan. 

 

Secara keseluruhannya, ekonomi Parlimen Pengkalan Chepa adalah berteraskan sektor 

perkhidmatan dan perdagangan, disokong oleh perindustrian kecil dan sederhana serta 

aktiviti perikanan. Gabungan aktiviti ekonomi ini bukan sahaja memperkukuhkan 

ekonomi tempatan tetapi juga menyumbang kepada pembangunan negeri Kelantan. 

Kedudukan yang strategik serta kemudahan infrastruktur seperti lapangan terbang 

menjadikan Pengkalan Chepa terus berkembang sebagai salah satu kawasan ekonomi 

penting di negeri ini. 

 

1.4 Hubungan Kerangka Konseptual SDG dan Konteks Tempatan 

Pengkalan Chepa merupakan kawasan yang membangun dalam sektor perkhidmatan, 

perdagangan, serta perindustrian kecil dan sederhana. Kewujudan kawasan perniagaan 

tempatan, pusat komersial serta kawasan perindustrian di sekitar Pengkalan Chepa 

memberi peluang pekerjaan kepada penduduk tempatan. Selain itu, peranan Lapangan 

Terbang Sultan Ismail Petra sebagai pintu masuk utama ke Kelantan turut merancakkan 

aktiviti ekonomi dan mobiliti. Hal ini secara langsung memberi impak kepada pencapaian 

Matlamat SDG 8: Pekerjaan yang Baik dan Pertumbuhan Ekonomi. Manakala sasaran 

yang berkait adalah seperti: 

 

Sasaran 8.2: Mencapai tahap produktiviti ekonomi yang lebih tinggi melalui 

kepelbagaian, pengiktirafan dan inovasi teknologi, termasuk melalui tumpuan 

pada sektor nilai tambah tinggi dan sektor intensif buruh. 

Sasaran 8.3: Menggalakkan dasar berorientasikan pembangunan yang 

menyokong aktiviti produktif, perwujudan pekerjaan yang baik, keusahawanan, 

kreativiti dan inovasi, serta menggalakkan pemformalan dan pertumbuhan 

perusahaan mikro, kecil dan sederhana, termasuk melalui akses kepada 

perkhidmatan kewangan. 

 

Bekalan air merupakan antara aspek penting yang perlu diberi perhatian di Parlimen 

Pengkalan Chepa, khususnya dalam memastikan penduduk mendapat bekalan air 

terawat yang mencukupi dan berterusan. Keperluan untuk meningkatkan kapasiti 

bekalan air serta memastikan kualiti sumber air terpelihara adalah penting bagi 

menjamin kesejahteraan penduduk dan menyokong keperluan domestik serta aktiviti 

ekonomi setempat. Usaha menangani isu pencemaran sumber air dan meningkatkan 

kecekapan pengurusan bekalan air juga penting bagi memastikan sumber air dapat 

digunakan secara mampan. Hal ini berkaitan dengan Matlamat SDG 6: Air Bersih dan 

Sanitasi, khususnya: 

 

Sasaran 6.1: Menjelang 2030, mencapai akses sejagat dan saksama kepada air 

minuman yang selamat dan berpatutan untuk semua. 

 

Sasaran 6.3: Menjelang 2030, meningkatkan kualiti air dengan mengurangkan 

pencemaran, menghapuskan pembuangan dan meminimumkan pelepasan bahan 

kimia dan bahan berbahaya, mengurangkan separuh kadar air kumbahan tidak 

terawat serta meningkatkan dengan ketara kadar kitar semula dan penggunaan 

semula yang selamat di seluruh dunia. 

 

Selain isu bekalan air, sektor perikanan turut mempunyai kaitan dengan kehidupan dan 

sumber pendapatan komuniti di Parlimen Pengkalan Chepa. Pengurusan sumber 

perikanan secara mampan penting bagi memastikan aktiviti perikanan dapat terus 

menyumbang kepada ekonomi dan kesejahteraan komuniti setempat. Pada masa yang 

sama, pemeliharaan ekosistem marin dan pengurusan sumber perikanan yang berkesan 

diperlukan bagi mengelakkan kemerosotan sumber semula jadi serta memastikan 

kelangsungan sektor perikanan pada masa hadapan. Hal ini berkaitan dengan Matlamat 

SDG 14: Kehidupan di Bawah Air, iaitu: 

 

Sasaran 14.2: Menjelang 2020, menguruskan dan melindungi ekosistem laut dan 

pantai secara lestari untuk mengelakkan kesan buruk yang signifikan, termasuk 

dengan memperkukuh daya tahan ekosistem, dan bertindak ke arah 

pemulihannya demi lautan yang sihat dan produktif. 

Sasaran 14.4: Menjelang 2020, mengawal selia aktiviti penangkapan dengan 

berkesan dan menghentikan tangkapan ikan secara berlebihan, perikanan haram, 

tidak dilaporkan dan tidak dikawal selia serta amalan perikanan yang bersifat 

merosak, dan melaksanakan rancangan pengurusan berasaskan sains untuk 

memulihkan bekalan ikan dalam masa yang singkat dan munasabah, sekurang-

kurangnya pada tahap yang membolehkan pengeluaran hasil maksimum yang 

lestari seperti yang ditentukan menurut ciri biologi ikan. 

 

Daripada segi infrastruktur asas, isu banjir dan sistem saliran juga perlu diberi perhatian 

di Parlimen Pengkalan Chepa. Keadaan sistem saliran yang kurang berkesan boleh 

meningkatkan risiko banjir, khususnya ketika hujan lebat, dan seterusnya menjejaskan 

kediaman, aktiviti ekonomi serta pergerakan harian penduduk. Oleh itu, 

penambahbaikan dan penyelenggaraan sistem saliran serta pengurusan risiko banjir 

yang lebih berkesan adalah penting bagi meningkatkan daya tahan komuniti terhadap 

bencana berkaitan air. Hal ini berkaitan dengan Matlamat SDG 11: Bandar dan Komuniti 

Mampan, khususnya: 

 

Sasaran 11.5: Menjelang 2030, mengurangkan jumlah kematian dan bilangan 

orang yang terjejas secara signifikan dan mengurangkan dengan ketara kerugian 

ekonomi langsung berbanding dengan keluaran dalam negara kasar global 

disebabkan oleh bencana, termasuk bencana berkaitan air, dengan tumpuan 

untuk melindungi golongan miskin dan golongan berisiko. 

 

Sasaran 11.b: Menjelang 2020, meningkatkan dengan ketara bilangan bandar dan 

penempatan manusia yang menerima pakai serta melaksanakan dasar dan 

rancangan bersepadu ke arah keterangkuman, kecekapan sumber, pengurangan 

dan penyesuaian kepada perubahan iklim, daya tahan terhadap bencana, serta 

membangunkan dan melaksanakan pengurusan risiko bencana yang holistik pada 

semua peringkat seiring dengan Rangka Kerja Sendai bagi Pengurangan Risiko 

Bencana 2015−2030. 

 

2.0 METODOLOGI PENYELIDIKAN 

2.1 Pendekatan Kajian 

Kajian awalan telah dilakukan oleh penyelidik untuk memahami latar belakang kawasan 

Parlimen serta mengenal pasti isu awalan yang terdapat di Parlimen Pengkalan Chepa. 

Kajian awalan ini dilakukan dengan merujuk kepada data sekunder seperti Draf 

Rancangan Tempatan Majlis Pembandaran Kota Bharu Bandar Raya Islam Kelantan 2036, 

statistik daripada Jabatan Perangkaan Malaysia, kajian-kajian sedia ada, carian internet 

dan keratan akhbar. 

Mesyuarat Awalan bersama YB Datuk Dr. Ahmad Marzuk bin Shaary telah dijalankan 

pada 20 Januari 2026 di Pejabat Ahli Parlimen, Parlimen Malaysia untuk memberi 

penjelasan mengenai gerak kerja dan metodologi kajian APPGM-SDG. Pihak YB telah 

bersetuju untuk bekerjasama dengan APPGM-SDG dalam menjalankan kajian pemetaan 

isu di Parlimen Pengkalan Chepa. Ketua Penyelidik telah hadir ke Pejabat Tanah dan 

Jajahan Kota Bharu bagi kunjungan hormat untuk memberi penjelasan mengenai gerak 

kerja dan metodologi kajian APPGM-SDG pada 27 Januari 2026.  

 

Seterusnya, kajian lapantan di Parlimen Pengkalan Chepa telah dijalankan seperti mana 

yang telah dibincangkan bersama pihak Ahli Parlimen, pihak Pejabat Daerah dan APPGM-

SDG, iaitu pada 7 hingga 9 April 2026. Pasukan kajian yang terlibat dalam menjalankan 

sesi FGD bersama lapan (8) kumpulan komuniti dan lawatan tapak di Parlimen Pengkalan 

Chepa adalah seperti berikut: 

 

1. Nur Syadhira Razali  : Ketua Penyelidik 

2. Dr. Siti Nur Ain Zakinuddin : Ketua Zon Pantai Timur 

3. Dr Teo Sue Ann              : Pengarah Jabatan Advokasi Dasar Parlimen 

4. Jeremiah Nathan Raj  : Pegawai Korporat Komunikasi 

 

Terdapat lapan (8) FGD dan enam (6) lawatan tapak yang telah dijalankan bersama 

komuniti tempatan dan NGO selama tiga (3) hari di kawasan Parlimen Pengkalan Chepa. 

Tentatif ringkas lawatan tapak adalah seperti di Jadual 2.  

 

Jadual 2. Program Kajian Lapangan Pemetaan Isu Parlimen Pengkalan Chepa 

TARIKH SESI DIALOG/FGD 

07 April 2026 (Selasa) • Sesi Dialog 1: Dialog bersama Penjaja 

Pantai Cahaya Bulan (PCB) 

• Lawatan tapak 1: Tempat Mencanting 

Batik Kg Kedai Buloh 

• Sesi Dialog 2: Dialog bersama Komuniti 

Pencinta Warisan 

• Lawatan tapak 2: Galeri Wau Pak Sopie 

& Sons 

08 April 2026 (Rabu) • Sesi Dialog 3: Dialog bersama Komuniti 

Nelayan Pantai 

• Lawatan tapak 3: Muara Kg Pulau 

Gajah 

• Sesi Dialog 4: Dialog bersama 

Pengusaha IKS 

TARIKH SESI DIALOG/FGD 

• Lawatan Tapak 4: Kilang Keropok Ikan 

Parang 3 

• Sesi Dialog 5: Dialog bersama Komuniti 

Pulau Gajah 

• Lawatan Tapak 5: Jalan Sekitar Kg 

Pulau Gajah 

09 April 2026 (Khamis) • Sesi Dialog 6: Dialog bersama Komuniti 

Pantai Dasar 

• Lawatan Tapak 6: Galeri Produk 

Penjara Pengkalan Chepa 

• Sesi Dialog 7: Dialog bersama Pelajar 

Universiti Malaysia Kelantan 

• Sesi Dialog 8: Dialog bersama Komuniti 

KRT Taman Desa Kemumim 

• Lawatan Tapak 7: Sekitar Taman Desa 

Kemumim 

 

2.2 Langkah Etika Semasa Kajian Lapangan 

Aspek etika turut diberi perhatian sepanjang pelaksanaan kajian lapangan bagi 

memastikan proses pengumpulan data dilaksanakan secara beretika serta menghormati 

hak, privasi dan keselesaan peserta. Pada permulaan setiap sesi, ketua penyelidik 

menerangkan tujuan kajian, pendekatan yang digunakan serta matlamat penglibatan 

peserta dalam sesi perbincangan. Peserta turut dimaklumkan bahawa kajian ini 

menggunakan pendekatan kualitatif yang bertujuan mendapatkan pemahaman 

terhadap isu dan pengalaman sebenar yang dihadapi oleh komuniti setempat. Sebelum 

sesi dimulakan, persetujuan peserta turut diperoleh, khususnya berkaitan dengan 

penggunaan rakaman audio, pengambilan gambar dan rakaman video bagi tujuan 

dokumentasi serta analisis kajian. Peserta diberikan kebebasan untuk tidak memberikan 

persetujuan terhadap mana-mana bentuk rakaman, dan sebarang maklumat yang tidak 

mendapat persetujuan tidak akan direkodkan atau digunakan dalam penyediaan 

laporan. Pendekatan ini diambil bagi memastikan proses pengumpulan data 

dilaksanakan dengan menghormati hak peserta serta menjaga kerahsiaan dan 

keselesaan mereka. Bagi kajian lapangan pemetaan isu di Parlimen Pengkalan Chepa, 

tiada sebarang halangan atau bantahan diterima daripada peserta berkaitan 

pengambilan rakaman audio, gambar dan video sepanjang sesi berlangsung. Kesemua 

proses dokumentasi dapat dilaksanakan dengan persetujuan peserta dan tidak 

menimbulkan sebarang isu etika yang menjejaskan pelaksanaan kajian. 

2.3 Kekangan Lawatan Kajian Lapangan 

Terdapat beberapa cabaran dan halangan yang dihadapi oleh penyelidik sepanjang 

kajian dijalankan di Parlimen Pengkalan Chepa. Antara cabaran yang dihadapi oleh 

penyelidik adalah seperti berikut: 

 

Kekurangan kakitangan daripada pihak YB 

Pihak YB tidak cukup kakitangan untuk membantu pihak APPGM-SDG dalam membantu 

menyediakan tentatif dan membantu dalam mendapatkan peserta FGD. Semasa 

mesyuarat awalan bersama YB, YB telah mencadangkan beberapa kumpulan yang perlu 

dikaji dengan lebih teliti dan menggunakan cadangan yang diberikan oleh YB, pihak 

APPGM-SDG bekerjasama dengan pejabat daerah serta penggawa daerah untuk 

membantu mengumpulkan peserta dan menguruskan perincian kajian seperti lokasi 

FGD. 

 

Kekangan komuniti sasaran 

Semasa perbincangan bersama penghulu/penggawa daerah, pihak APPGM-SDG telah 

memaklumkan kumpulan sasaran yang perlu dijemput serta memohon kerjasama untuk 

mengenal pasti peserta yang bersesuaian. Namun begitu, peserta yang hadir didapati 

tidak menepati fokus utama, khususnya bagi sesi focus group discussion bersama 

pengusaha IKS. Kebanyakan peserta yang hadir merupakan pengusaha IKS yang telah 

berjaya dan tidak berdepan dengan cabaran ketara, sebaliknya hanya menyuarakan 

keperluan seperti penambahan mesin bagi mengembangkan operasi. Selain itu, terdapat 

juga peserta yang menjalankan IKS secara sambilan dan bukan sebagai sumber 

pendapatan utama. Sehubungan itu, dapatan yang diperoleh kurang memenuhi objektif 

kajian kerana tidak mencerminkan cabaran sebenar yang dihadapi oleh kumpulan 

sasaran yang ingin dikenal pasti. 

 

2.4 Keterbatasan Kajian 

Antara batasan yang dikenal pasti dalam kajian ini ialah tahap penyertaan sebahagian 

komuniti sasaran yang kurang memberangsangkan. Terdapat beberapa peserta yang 

kurang memberikan pandangan atau tidak bersuara sepanjang sesi perbincangan, 

termasuk dalam memberikan komen berkaitan isu yang dibincangkan dan permasalahan 

di kawasan sekitar mereka. Keadaan ini sedikit sebanyak mengehadkan kepelbagaian 

pandangan yang dapat diperoleh daripada peserta. Selain itu, berlaku juga pertindihan 

perbualan semasa sesi FGD, apabila perbincangan yang pada awalnya berlangsung 

dalam satu kumpulan menjadi terbahagi kepada dua atau tiga kelompok kecil. Keadaan 

ini menyukarkan proses mengenal pasti dan merekodkan pandangan setiap peserta 

secara menyeluruh. Selain itu, kualiti audio rakaman yang kurang memuaskan turut 

menjadi salah satu batasan dalam kajian ini. Terdapat beberapa pernyataan peserta yang 

tidak dapat didengar dengan jelas, sekali gus menyukarkan proses transkripsi dan 

menyebabkan sebahagian isu yang dibangkitkan tidak dapat disokong sepenuhnya 

melalui transkrip rakaman. Keadaan ini turut dipengaruhi oleh lokasi pelaksanaan sesi 

FGD di Parlimen Pengkalan Chepa yang berhampiran dengan lapangan terbang. Bunyi 

pesawat yang kerap berlepas dan mendarat telah menyebabkan gangguan bunyi latar 

dan menjejaskan kejelasan rakaman sepanjang sesi berlangsung. 

 

Walau bagaimanapun, kekangan tersebut telah diminimumkan melalui rujukan silang 

dengan catatan lapangan yang direkodkan oleh ketua penyelidik dan pembantu 

penyelidik sepanjang sesi perbincangan bersama peserta FGD. Catatan lapangan ini 

digunakan bagi membantu mengenal pasti semula konteks perbincangan, mengesahkan 

isu yang dibangkitkan serta melengkapkan maklumat yang tidak dapat diperoleh dengan 

jelas daripada rakaman audio.   

3.0 RANGKUMAN ISU RENTAS SDG 

Berikut adalah lima isu utama yang dikenal pasti sebagai keutamaan dan memerlukan perhatian segera. Isu-isu ini dipilih kerana 

impaknya yang besar terhadap kesejahteraan penduduk dan kaitannya dengan Matlamat Pembangunan Lestari (SDG): 

 

Jadual 3. Rangkuman Isu Rentas SDG 

BIL. ISU UTAMA PENERANGAN DIMENSI 
KUMPULAN 

SASARAN 

KAWASAN 

SASARAN 
SDG YANG BERKAITAN 

1. Penyalahgunaan 

dadah, jenayah 

dan gejala sosial 

Penyalahgunaan dadah dan 

masalah sosial merupakan 

isu yang berulang di 

beberapa kawasan Pengkalan 

Chepa. Peningkatan 

penagihan dadah dilaporkan 

mempunyai kaitan dengan 

kes kecurian kecil, perjudian 

dan gangguan keselamatan 

komuniti. Dalam kalangan 

remaja pula, isu seperti 

lumba haram, ponteng 

sekolah, buli, kecurian dan 

penyalahgunaan vape turut 

dibangkitkan. Kelemahan 

pemantauan dan 

penguatkuasaan yang dilihat 

tidak berterusan 

Sosial Belia, 

Penduduk 

Kampung 

Pantai Cahaya 

Bulan, Lorong 

Mait Toji, Kg. 

Pauh, Pulau 

Gajah, 

Badang, 

Kedai Buloh, 

Kg. Kijang 

SDG 3: Kesihatan yang Baik 

dan Sejahtera  

Sasaran 3.5 – Memperkukuh 

pencegahan dan rawatan 

penyalahgunaan bahan, 

termasuk penyalahgunaan 

dadah narkotik dan 

pengambilan alkohol yang 

memudaratkan. 

 

SDG 16: Keamanan, Keadilan 

dan Institusi yang Kuat  

Sasaran 16.1 – Mengurangkan 

secara signifikan semua bentuk 

keganasan dan kadar kematian 

yang berkaitan di seluruh 

dunia. 

BIL. ISU UTAMA PENERANGAN DIMENSI 
KUMPULAN 

SASARAN 

KAWASAN 

SASARAN 
SDG YANG BERKAITAN 

menyebabkan sebahagian 

masalah ini terus berulang 

dan memberi kesan kepada 

keselamatan serta 

keharmonian komuniti. 

2. Ketidakstabilan 

ekonomi, kos 

sara hidup dan 

pasaran 

tempatan 

Peniaga kecil, pengusaha IKS 

dan pengeluar tempatan 

berdepan tekanan ekonomi 

akibat peningkatan kos 

bahan mentah, kos operasi 

serta ketidaktentuan 

pasaran. Lambakan hasil 

pertanian dan persaingan 

daripada produk import turut 

menyebabkan harga jualan 

menurun, manakala peniaga 

berdepan kesukaran 

mendapatkan pelanggan dan 

mengekalkan keuntungan. 

Dalam sektor IKS, kelemahan 

pemasaran, literasi 

perniagaan serta kekangan 

akses kepada sokongan 

pembangunan turut 

Ekonomi 

& Alam 

Sekitar 

Peniaga, 

Pengusaha 

IKS 

Pantai Cahaya 

Bulan, 

Badang, Kg. 

Sabak, 

Pengkalan 

Chepa, Pulau 

Gajah, Kijang, 

Mukim Dal, 

Mukim Che 

Beris 

SDG 8: Pekerjaan yang Baik 

dan Pertumbuhan Ekonomi  

Sasaran 8.3 – Menggalakkan 

dasar berorientasikan 

pembangunan yang 

menyokong aktiviti produktif, 

pewujudan pekerjaan yang 

baik, keusahawanan, kreativiti 

dan inovasi, serta 

menggalakkan pemformalan 

dan pertumbuhan perusahaan 

mikro, kecil dan sederhana, 

termasuk melalui akses kepada 

perkhidmatan kewangan. 

 

SDG 12: Penggunaan dan 

Pengeluaran 

Bertanggungjawab 

BIL. ISU UTAMA PENERANGAN DIMENSI 
KUMPULAN 

SASARAN 

KAWASAN 

SASARAN 
SDG YANG BERKAITAN 

mengehadkan keupayaan 

pengusaha untuk 

mengembangkan 

perniagaan. 

Sasaran 12.3 – Menjelang 

2030, mengurangkan sisa 

makanan global per kapita 

pada peringkat runcit dan 

pengguna serta mengurangkan 

kerugian makanan sepanjang 

rantaian pengeluaran dan 

bekalan, termasuk kerugian 

pascapenuaian.  

3. Kemerosotan 

sumber 

perikanan dan 

cabaran 

ekonomi nelayan 

Nelayan tempatan berdepan 

cabaran yang saling berkaitan 

termasuk pencerobohan zon 

perikanan, kemerosotan 

sumber ikan, peningkatan 

kos operasi, kelemahan 

rantaian pasaran serta 

kekangan sistem perlesenan. 

Pencerobohan oleh bot dari 

zon lain dan nelayan asing 

dilaporkan menjejaskan 

sumber perikanan serta aset 

nelayan tempatan. Pada 

masa yang sama, nelayan 

perlu bergerak lebih jauh 

Ekonomi 

& Alam 

Sekitar 

Nelayan 

Pantai, 

Penduduk 

Sekitar 

Pulau Gajah, 

kawasan 

muara dan 

pesisir 

Pengkalan 

Chepa 

SDG 8: Pekerjaan yang Baik 

dan Pertumbuhan Ekonomi  

Sasaran 8.3 – Menggalakkan 

dasar berorientasikan 

pembangunan yang 

menyokong aktiviti produktif, 

pewujudan pekerjaan yang 

baik, keusahawanan, kreativiti 

dan inovasi, serta 

menggalakkan pemformalan 

dan pertumbuhan perusahaan 

mikro, kecil dan sederhana, 

termasuk melalui akses kepada 

perkhidmatan kewangan. 

BIL. ISU UTAMA PENERANGAN DIMENSI 
KUMPULAN 

SASARAN 

KAWASAN 

SASARAN 
SDG YANG BERKAITAN 

untuk mendapatkan hasil 

tangkapan yang sama, 

menyebabkan kos bahan api 

dan operasi meningkat. 

Kebergantungan kepada 

orang tengah serta 

kekurangan sokongan dan 

infrastruktur turut 

menjejaskan pendapatan dan 

kelangsungan ekonomi 

nelayan. 

SDG 12: Penggunaan dan 

Pengeluaran 

Bertanggungjawab 

Sasaran 12.3 – Menjelang 

2030, mengurangkan separuh 

sisa makanan global per kapita 

pada peringkat runcit dan 

pengguna serta mengurangkan 

kerugian makanan sepanjang 

rantaian pengeluaran dan 

bekalan, termasuk kerugian 

pascapenuaian.  

4. Kekurangan dan 

kelemahan 

infrastruktur 

asas serta risiko 

bencana 

Kekurangan dan kelemahan 

infrastruktur asas dilaporkan 

dalam beberapa komuniti, 

khususnya melibatkan 

bekalan air, jalan raya, sistem 

perparitan, pengurusan sisa 

dan kemudahan sokongan. 

Penduduk di beberapa 

kawasan berdepan masalah 

kualiti air dan terpaksa 

menggunakan sumber 

alternatif, manakala sistem 

Alam 

Sekitar 

Penduduk 

Sekitar 

Pulau Gajah, 

Pulau Gajah 

Kecil, Pantai 

Dasar, Teluk 

Buaya, 

kawasan 

perumahan 

dan jalan 

komuniti 

Pengkalan 

Chepa 

SDG 6: Air Bersih dan Sanitasi 

Sasaran 6.1 – Menjelang 2030, 

mencapai akses sejagat dan 

saksama kepada air minuman 

yang selamat dan berpatutan 

untuk semua.  

 

SDG 9: Industri, Inovasi dan 

Infrastruktur  

Sasaran 9.1 – Membangunkan 

infrastruktur yang berkualiti, 

andal, mampan dan berdaya 

BIL. ISU UTAMA PENERANGAN DIMENSI 
KUMPULAN 

SASARAN 

KAWASAN 

SASARAN 
SDG YANG BERKAITAN 

perparitan yang tidak 

mencukupi meningkatkan 

risiko banjir ketika air pasang. 

Kerosakan jalan dan 

kekurangan kemudahan 

sokongan turut menjejaskan 

keselamatan serta 

keselesaan penduduk. 

tahan termasuk infrastruktur 

serantau dan rentas 

sempaddan, untuk menyokong 

pembangunan ekonomi dan 

kesejahteraan manusia dengan 

tumpuan pada akses yang 

saksama serta mampu milik 

untuk semua. 

 

SDG 11: Bandar dan Komuniti 

Mampan  

Sasaran 11.5 – Menjelang 

2030, mengurangkan jumlah 

kematian dan bilangan orang 

yang terjejas secara signifikan 

dan mengurangkan dengan 

ketara kerugian ekonomi 

langsung berbanding dengan 

keluaran dalam negara kasar 

global disebabkan oleh 

bencana, termasuk bencana 

berkaitan air, dengan tumpuan 

untuk melindungi golongan 

miskin dan golongan berisiko. 

BIL. ISU UTAMA PENERANGAN DIMENSI 
KUMPULAN 

SASARAN 

KAWASAN 

SASARAN 
SDG YANG BERKAITAN 

5. Keciciran akses 

kepada bantuan 

dan 

perlindungan 

sosial 

Terdapat golongan 

berpendapatan rendah, 

pengusaha kecil, ibu tunggal 

dan penduduk komuniti yang 

tidak menerima bantuan 

kebajikan walaupun 

berdepan kekangan 

ekonomi. Antara faktor yang 

dikenal pasti ialah kurangnya 

maklumat mengenai skim 

bantuan, tidak berdaftar 

dalam sistem berkaitan serta 

ketiadaan tindakan susulan 

terhadap permohonan. 

Keadaan ini menunjukkan 

masih terdapat jurang dalam 

penyampaian maklumat dan 

akses kepada sistem 

sokongan kerajaan, 

menyebabkan sebahagian 

golongan yang berpotensi 

layak tidak menerima 

bantuan yang sewajarnya. 

Sosial & 

Tadbir 

Urus 

Penduduk 

Sekitar 

Pantai Cahaya 

Bulan, 

Badang, Kg. 

Sabak, Pulau 

Gajah, Pantai 

Dasar 

SDG 1: Tiada Kemiskinan  

Sasaran 1.3 – Melaksanakan 

sistem perlindungan sosial dan 

langkah yang sesuai pada 

peringkat kebangsaan untuk 

semua, termasuk rakyat jelata, 

serta meliputi sebahagian 

besar golongan miskin dan 

berisiko menjelang 2030. 

 

SDG 10: Mengurangkan 

Ketidaksamarataan  

Sasaran 10.2 – Menjelang 

2030, memperkasa dan 

menggalakkan keterangkuman 

sosial, ekonomi dan politik 

untuk semua, tanpa mengira 

umur, jantina, ketidakupayaan, 

bangsa, etnik, asal usul. Agama 

atau status ekonomi atau 

status lain. 

4.0 GAMBARAN KESELURUHAN PEMETAAN ISU 

4.1 Perincian Hasil Dapatan Isu-isu 

 

Jadual 4. Perincian Hasil Dapatan FGD 1 

BIL. ISU PENERANGAN MAKLUMBALAS AGENSI 

FGD 1: Dialog bersama Penjaja Pantai Cahaya Bulan (PCB) 

Tarikh: 07 April 2026 

Bilangan Peserta: 8 orang 

Kaedah FGD: Perbincangan dalam 2 kumpulan 

• AADK 

• MPKB 

• Jabatan Imigresen 

1. Peningkatan 

penyalahgunaan 

dadah dan ketum 

Jumlah penagih dadah dilaporkan semakin meningkat dan 

dikaitkan dengan kejadian kecurian dalam komuniti. Walaupun 

KRT aktif menjalankan pemantauan, pelaksanaannya tidak 

berterusan dan masih kurang berkesan dalam membendung 

jenayah, sekali gus menjejaskan keselamatan penduduk.  

 

Pil kuda dikenal pasti sebagai dadah yang paling banyak 

digunakan dan dipercayai diseludup dari Siam melalui laluan air 

menggunakan bot, sebelum memasuki kawasan tempatan 

melalui Kuala Besar. 

AADK memaklumkan bahawa isu 

tersebut telah dibangkitkan di peringkat 

Parlimen oleh Menteri Dalam Negeri, 

khususnya berkaitan data mengenai 

kawasan Kota Bharu. 

2. Ketiadaan dokumen 

pengenalan diri 

rasmi dalam 

kalangan belia 

Sebahagian golongan muda tidak mempunyai dokumen 

pengenalan diri yang sah akibat kegagalan ibu bapa 

mendaftarkan perkahwinan secara rasmi.  

 

Keadaan ini turut dipengaruhi faktor pekerjaan, khususnya lelaki 

yang bekerja di laut dan wanita yang tinggal di rumah, 

Tiada maklumbalas diterima untuk isu ini 

BIL. ISU PENERANGAN MAKLUMBALAS AGENSI 

menyebabkan urusan pendaftaran bayi tertangguh atau tidak 

dilaksanakan. Kesannya, golongan ini berisiko terpinggir 

daripada perkhidmatan asas dan bantuan kerajaan yang 

memerlukan dokumen rasmi. 

3. Keaslian dan pasaran 

batik 

Industri batik tempatan berdepan persaingan akibat lambakan 

batik cetak dari luar negara yang menjejaskan kedudukan batik 

asli. Keadaan ini memerlukan kawalan harga dan usaha 

berterusan untuk mengangkat batik asli sebagai produk warisan.  

 

Pemakaian batik yang masih terhad pada hari tertentu turut 

mengehadkan permintaan pasaran, sekali gus menjejaskan daya 

saing dan kelangsungan pengusaha batik tempatan di Kijang, 

Mukim Che Beris dan Mukim Dal. 

Tiada maklumbalas diterima untuk isu ini 

4. Peningkatan kos 

pengeluaran 

Pengusaha batik berdepan peningkatan kos pengeluaran, 

khususnya bahan mentah seperti kain putih dan ubat pewarna 

(Romazol). Harga kain putih meningkat daripada RM20 kepada 

RM35 semeter, manakala faktor geopolitik turut mempengaruhi 

kenaikan harga bahan mentah.  

 

Keadaan ini mengurangkan margin keuntungan dan memberi 

tekanan kepada kelangsungan operasi industri batik. 

Tiada maklumbalas diterima untuk isu ini 

5. Kebajikan pengusaha 

kecil 

Kebajikan pengusaha batik kecil kurang mendapat perhatian, 

khususnya semasa musim tengkujuh apabila aktiviti membatik 

terpaksa dihentikan dan sumber pendapatan terjejas. Walaupun 

terdapat sokongan daripada agensi seperti Kraftangan, bantuan 

Tiada maklumbalas diterima untuk isu ini 

BIL. ISU PENERANGAN MAKLUMBALAS AGENSI 

dilihat lebih tertumpu kepada kilang besar yang telah berjaya 

dan kurang menyeluruh kepada pengusaha kecil.  

 

Keadaan ini menyebabkan pengusaha kecil terus berdepan 

kesukaran tanpa sokongan yang mencukupi. 

6. Persaingan produk 

luar negara 

Persaingan daripada batik import seperti Indonesia, China dan 

Singapura menjejaskan motivasi serta daya saing pengusaha 

tempatan. Batik import dijual lebih murah kerana dihasilkan 

secara mesin berskala besar, berbanding batik asli tempatan 

yang menggunakan kaedah lukisan tangan.  

 

Perbezaan kos pengeluaran ini menyukarkan batik tempatan 

bersaing dari segi harga dan menjejaskan permintaan terhadap 

produk tempatan. 

Tiada maklumbalas diterima untuk isu ini 

7. Pengurusan koperasi 

dan bantuan 

Pengurusan koperasi batik dan penyaluran bantuan dilihat tidak 

menyeluruh dan kurang inklusif. Ramai pengusaha batik tidak 

berdaftar sebagai ahli koperasi, manakala ahli yang berdaftar 

pula jarang dipanggil menghadiri mesyuarat, yang 

kebanyakannya hanya melibatkan pengusaha besar.  

 

Selain itu, bantuan terakhir dalam bentuk kain dan ubat 

dilaporkan diterima pada tahun 2014, menunjukkan jurang yang 

besar dalam sokongan berterusan. Keadaan ini memberi kesan 

kepada akses pengusaha kecil terhadap maklumat, sokongan 

dan peluang pembangunan industri. 

Tiada maklumbalas diterima untuk isu ini 

8. Kenaikan harga 

barangan dapur 

Kenaikan harga barangan dapur yang tidak terkawal memberi 

tekanan kepada peniaga dan pengguna. Barangan seperti 

gandum meningkat daripada RM26 kepada RM30, manakala 

bahan pembungkusan seperti plastik turut mengalami kenaikan 

daripada RM8 kepada RM14 bagi setengah kilogram. Selain itu, 

barangan dari Thailand seperti Nescafe, susu dan Milo 

dilaporkan lebih murah berbanding produk tempatan.  

 

Keadaan ini menunjukkan ketidakseimbangan harga pasaran 

yang memberi kesan kepada kos operasi peniaga dan corak 

pembelian pengguna. 

Tiada maklumbalas diterima untuk isu ini 

9. Lambakan hasil dan 

produk import 

Lambakan sayur sering berlaku terutamanya semasa musim 

perayaan dan cuti sekolah, menyebabkan ketidakseimbangan 

penawaran dalam pasaran. Dalam masa yang sama, tindakan 

mengimport kelapa dari Indonesia secara berlebihan dilihat 

menjejaskan peniaga tempatan.  

 

Produk sayuran dari Thailand dan Vietnam juga semakin 

mendominasi pasaran tempatan. Keadaan ini memberi tekanan 

kepada pengeluar tempatan yang berdepan persaingan tinggi 

serta ketidaktentuan harga akibat lebihan bekalan. 

Tiada maklumbalas diterima untuk isu ini 

10. Penurunan harga 

jualan hasil pertanian 

Lambakan hasil pertanian menyebabkan peniaga terpaksa 

menurunkan harga jualan secara mendadak untuk mengelakkan 

kerugian. Sebagai contoh, harga lada jatuh daripada RM20/kg 

Tiada maklumbalas diterima untuk isu ini 

kepada RM8/kg, manakala bendi daripada RM20/kg kepada 

RM10/kg.  

 

Penurunan harga ini memberi kesan langsung kepada 

pendapatan peniaga dan petani, khususnya di kawasan 

Pengkalan Chepa, serta menjejaskan kestabilan ekonomi sektor 

pertanian tempatan. 

11. Sistem pemasaran 

dan lesen penjaja 

Pasar Segar dilaporkan kurang mendapat sambutan akibat 

persaingan daripada penjaja tepi jalan yang diberikan kelulusan 

oleh pihak MPKB secara tidak sistematik.  

 

Keadaan ini mewujudkan persaingan tidak seimbang antara 

peniaga berlesen di pasar dan penjaja di luar kawasan pasar. 

Ketidakteraturan dalam sistem pemberian lesen ini menjejaskan 

daya tarikan pasar serta aliran pelanggan, khususnya di kawasan 

Badang. 

Tiada maklumbalas diterima untuk isu ini 

12. Kekurangan 

kemudahan 

infrastruktur pasar 

Kemudahan infrastruktur di kawasan pasar didapati tidak 

mencukupi untuk menarik kehadiran pembeli. Antaranya ialah 

ketiadaan mesin ATM yang menyukarkan urusan transaksi, serta 

kekurangan kemudahan sokongan di sekitar pasar.  

 

Keadaan ini mengurangkan daya tarikan pasar sebagai destinasi 

membeli-belah, khususnya di kawasan Badang, dan memberi 

kesan kepada jumlah pengunjung serta jualan peniaga. 

MPKB memaklumkan bahawa 

penyediaan mesin ATM bergantung 

kepada permohonan dan pertimbangan 

pihak bank. Bagi lokasi Kedai Buluh, 

kedudukannya yang kurang strategik 

menyukarkan penyediaan ATM, 

manakala kawasan perumahan dan 

kampung seperti Taman Kemumin 

kurang menjadi pilihan pihak bank 

berikutan jumlah transaksi yang rendah. 

13. Gejala sosial dalam 

kalangan remaja 

Gejala sosial seperti lumba haram serta kurangnya rasa hormat 

anak-anak terhadap ibu bapa dilaporkan semakin 

membimbangkan. Permasalahan ini dilihat berpunca dari 

persekitaran rumah dan memberi kesan kepada pembentukan 

sahsiah remaja.  

 

Keadaan ini menjejaskan keharmonian sosial dalam komuniti, 

khususnya di kawasan Pengkalan Chepa. 

Tiada maklumbalas diterima untuk isu ini 

14. Aktiviti perjudian dan 

kecurian kecil 

Aktiviti perjudian dilaporkan berlaku secara berterusan di lorong-

lorong tertentu sejak sekian lama. Selain itu, terdapat juga kes 

kecurian kecil seperti buah kelapa dan motosikal yang dipercayai 

dilakukan untuk mendapatkan wang, termasuk bagi tujuan 

membeli dadah.  

 

Keadaan ini menunjukkan wujudnya kaitan antara masalah 

sosial dan jenayah kecil dalam komuniti, khususnya di Lorong 

Mait Toji dan Kg. Pauh, Mukim Dal. 

Tiada maklumbalas diterima untuk isu ini 

15. Penyeludupan PATI 

dan gangguan 

keselamatan 

komuniti 

Aktiviti penyeludupan pendatang asing tanpa izin (PATI) 

dilaporkan berlaku melalui laluan air menggunakan bot atau 

kapal, didorong oleh permintaan tenaga buruh tempatan. 

Kemasukan PATI secara tidak terkawal menjejaskan rasa selamat 

penduduk.  

Jabatan Imigresen memaklumkan 

bahawa kegiatan kemasukan pendatang 

tanpa izin kini turut berlaku melalui 

laluan sungai dan laut, termasuk Sungai 

Kelantan hingga ke kawasan pesisir 

Pantai Cahaya Bulan. Kewujudan rumah 

Insiden kejar-mengejar dan tembak-menembak antara pihak 

polis dan PATI turut dilaporkan berlaku di Kedai Buloh dan 

Kampung Kijang, menimbulkan kebimbangan dalam komuniti. 

transit serta penglibatan komuniti 

tempatan sebagai pengangkut turut 

menyukarkan usaha penguatkuasaan 

dan menimbulkan isu keselamatan 

negara. 

Jadual 5. Perincian Hasil Dapatan FGD 2 

BIL. ISU PENERANGAN MAKLUMBALAS AGENSI 

FGD 2: Dialog bersama Komuniti Pencinta Warisan dan Penternak 

Tarikh: 07 April 2026 

Bilangan Peserta: 7 orang 

Kaedah FGD: Perbincangan dalam 2 kumpulan 

• AKSB 

• MPKB 

1. Kekangan sokongan 

institusi dan agihan 

dana warisan 

Penggiat seni dan warisan dilaporkan berdepan kekangan 

sokongan daripada pihak berkaitan seperti Jabatan Warisan dan 

agensi pelancongan, khususnya dari segi akses kepada dana dan 

penganjuran.  

 

Peserta menyatakan bahawa mereka terpaksa mencari dana 

serta penganjur sendiri untuk menyertai pertandingan di luar 

negeri walaupun mewakili negeri Kelantan, manakala hanya 

pihak tertentu yang terpilih menerima sokongan kerajaan.  

 

Selain itu, maklumat berkaitan dana kerajaan juga tidak 

disalurkan secara menyeluruh kepada penggiat seni. Isu agihan 

dana turut dikaitkan dengan amalan yang tidak seimbang, di 

mana dana pelancongan dan bajet kejohanan lebih tertumpu 

kepada kelompok atau individu tertentu yang lebih dikenali. 

Tiada maklumbalas diterima untuk isu ini 

2. Bebanan kos dalam 

aktiviti seni dan 

latihan 

Penggiat seni turut berdepan bebanan kos dalam menjalankan 

aktiviti seni, khususnya melibatkan latihan dan persediaan. 

Walaupun peralatan bagi aktiviti seperti Dikir Barat boleh 

digunakan dalam tempoh yang panjang sehingga lima tahun, kos 

Tiada maklumbalas diterima untuk isu ini 

harian seperti makan dan minum semasa latihan menjadi beban 

utama kepada kumpulan seni.  

 

Kekangan kewangan ini menjejaskan konsistensi latihan dan 

penyertaan dalam aktiviti seni, seperti yang dilaporkan oleh 

Kumpulan Dikir Barat Pantai Mek Mas. 

3. Kekurangan akses 

kepada kemudahan 

asas 

Penduduk di kawasan Teluk Buaya dilaporkan tidak mendapat 

bekalan air bersih dan terpaksa bergantung kepada sumber 

alternatif seperti air perigi, telaga dan boring untuk kegunaan 

harian termasuk memasak dan mencuci.  

 

Walaupun tidak menerima bekalan air bersih yang mencukupi, 

penduduk masih perlu membayar bil air. Keadaan ini 

menunjukkan wujudnya jurang dalam penyediaan perkhidmatan 

asas yang memberi kesan langsung kepada kesejahteraan hidup 

penduduk setempat. 

AKSB memaklumkan bahawa isu 

bekalan air terawat di Parlimen 

Pengkalan Chepa akan ditangani secara 

berperingkat melalui pembinaan LRA Tok 

Jaafar berkapasiti 30 JLH yang dijangka 

siap pada 2029 serta projek penggantian 

paip lama di beberapa lokasi. Pakej 

pembinaan yang melibatkan kawasan 

Kuala Besar dijangka ditender pada 

2026. 

4. Cabaran dalam 

aktiviti penternakan 

ikan 

Aktiviti penternakan ikan semakin mencabar akibat beberapa 

faktor yang menjejaskan operasi penternak. Antaranya ialah 

kerosakan jaring yang disebabkan oleh haiwan seperti 

memerang yang semakin banyak, selain keadaan muara sungai 

yang semakin cetek sehingga menyukarkan aktiviti penternakan.  

 

Terdapat juga kes kecurian yang melibatkan pembukaan 

kawasan ternakan. Gabungan faktor ini memberi kesan kepada 

Tiada maklumbalas diterima untuk isu ini 

hasil penternakan serta meningkatkan risiko kerugian dalam 

kalangan pengusaha. 

5. Cadangan 

pemeliharaan 

memori sejarah 

tempatan melalui 

infrastruktur 

Terdapat cadangan untuk menamakan semula Jalan Pulau 

Kundur sebagai “Raja Kundur” serta menukar nama Jalan Long 

Yunus kepada “Hulu Balang” sebagai usaha memelihara memori 

dan sejarah tempatan.  

 

Selain itu, turut dicadangkan pembinaan memorial, seperti 

makam atau tugu memperingati tokoh Hulu Balang, sebagai 

penghargaan terhadap jasanya menghantar ufti bunga emas 

kepada Siam. 

MPKB memaklumkan bahawa 

permohonan penukaran nama jalan 

perlu dikemukakan dengan menyatakan 

lokasi jalan serta sejarah atau justifikasi 

penukaran nama tersebut. 

Jadual 6. Perincian Hasil Dapatan FGD 3 

BIL. ISU PENERANGAN MAKLUMBALAS AGENSI 

FGD 3: Dialog bersama Komuniti Nelayan Pantai 

Tarikh: 08 April 2026 

Bilangan Peserta: 9 orang 

Kaedah FGD: Perbincangan dalam 2 kumpulan 

• Jabatan Perikanan 

• LKIM 

1. Kemerosotan fungsi 

muara sungai dan 

infrastruktur 

sokongan 

Muara sungai dilaporkan semakin cetek akibat hakisan tebing 

serta mendapan lumpur yang berterusan, sekali gus 

menjejaskan kelancaran aktiviti nelayan.  

 

Keadaan ini menyukarkan nelayan untuk meletakkan bot dan 

keluar ke laut, khususnya pada waktu pagi apabila hasil 

tangkapan biasanya lebih banyak, sehingga memaksa mereka 

menunggu sehingga tengah hari untuk beroperasi.  

 

Walaupun kerja penggalian telah dijalankan oleh pihak berkuasa, 

lumpur dan pasir yang diletakkan di tepi sungai dilaporkan 

mengalir semula ke dalam sungai, menyebabkan masalah 

berulang.  

 

Keadaan ini memberi kesan langsung kepada produktiviti 

nelayan serta hasil tangkapan harian, khususnya di kawasan 

muara yang digunakan sebagai lokasi parkir bot. 

 

Tiada maklumbalas diterima untuk isu ini 



Laporan Pemetaan Isu Kawasan Parlimen 2026 (Zon Pantai Timur) P.020 Pengkalan Chepa 

 

43 

BIL. ISU PENERANGAN MAKLUMBALAS AGENSI 

2. Pencerobohan zon 

perikanan dan 

kemerosotan sumber 

perikanan 

Pencerobohan bot nelayan dari zon perikanan lain, negeri lain 

dan bot warga asing semakin berleluasa di perairan tempatan, 

termasuk penggunaan peralatan tidak dibenarkan seperti pukat 

tunda ganding yang merosakkan benih ikan dan ekosistem 

marin.  

 

Bot dari Zon C, C2 dan B dilaporkan menceroboh Zon A, 

manakala bot dari Pahang dan Johor turut memasuki perairan 

tempatan secara tidak sah. Keadaan ini mengurangkan hasil 

tangkapan nelayan tempatan dan memaksa mereka pergi lebih 

jauh, sehingga meningkatkan kos bahan api daripada sekitar 

RM300 kepada RM1,000.  

 

Penguatkuasaan dan kawalan kawasan perikanan perlu 

diperkukuh bagi melindungi sumber marin serta menjamin 

pendapatan nelayan tempatan. 

Jabatan Perikanan Negeri Kelantan 

memaklumkan bahawa penguatkuasaan 

terhadap pencerobohan kawasan 

perikanan, nelayan asing dan 

penggunaan peralatan menangkap ikan 

yang dilarang dilaksanakan secara 

berterusan melalui rondaan, 

pemeriksaan vesel, pemantauan VMS 

serta operasi bersepadu bersama APMM 

dan PPM. Sehingga Julai 2026, sebanyak 

23 operasi telah dijalankan, melibatkan 

pemeriksaan 787 vesel dan 18 kes 

kesalahan telah direkodkan. Tindakan 

penguatkuasaan turut melibatkan 

penyitaan peralatan dan tindakan 

perundangan mengikut Akta Perikanan 

1985. 

3. Peningkatan kos 

operasi dan kekangan 

ekonomi nelayan 

Nelayan berdepan peningkatan kos operasi yang ketara 

melibatkan pembelian serta pembaikan jaring, pukat dan bot, 

termasuk kenaikan harga bahan seperti kayu cengal. Dalam 

masa yang sama, subsidi bahan api yang disediakan dilaporkan 

tidak mencukupi berbanding penggunaan sebenar, manakala 

harga diesel yang meningkat turut menambah tekanan kos.  

 

Tiada maklumbalas diterima untuk isu ini 

Keadaan ini menjejaskan keupayaan nelayan untuk meneruskan 

operasi secara mampan. Selain itu, kos pelesenan bagi aktiviti 

tertentu seperti pelancongan memancing yang mencecah 

RM1,000 berbanding lesen nelayan RM9 setahun turut dilihat 

sebagai beban tambahan yang mengehadkan potensi 

diversifikasi pendapatan. 

4. Ketidakseimbangan 

rantaian pasaran dan 

kebergantungan 

kepada orang tengah 

Nelayan didapati bergantung kepada orang tengah (peraih atau 

tauke) dalam urusan pemasaran hasil tangkapan, yang 

mewujudkan ketidakseimbangan dalam rantaian nilai. 

Hubungan ini terbentuk melalui pinjaman tidak formal yang 

diberikan oleh peraih untuk pembelian bot, enjin atau peralatan, 

tanpa faedah tetapi dengan syarat nelayan perlu menjual hasil 

tangkapan kepada mereka dalam tempoh tertentu, lazimnya 

sekitar dua tahun.  

 

Keadaan ini menyebabkan nelayan tidak mempunyai pilihan 

pasaran dan terpaksa menerima harga yang lebih rendah, 

walaupun hasil tangkapan tersebut dijual semula oleh peraih 

pada harga yang jauh lebih tinggi di pasaran seperti di Pasar 

Pulau Gajah. Ketiadaan kawalan harga lantai turut 

memburukkan keadaan dan menjejaskan pendapatan nelayan. 

Tiada maklumbalas diterima untuk isu ini 

5. Kelemahan sistem 

pelesenan dan 

birokrasi 

Terdapat isu kelewatan dalam proses pelesenan sektor 

perikanan yang dilaporkan menjejaskan operasi nelayan 

tempatan. Proses kelulusan lesen, khususnya bagi bot kayu atau 

fiber, didapati mengambil masa yang terlalu lama sehingga 

Tiada maklumbalas diterima untuk isu ini 

mencecah belasan tahun. Selain itu, nelayan juga berdepan 

kesukaran dalam urusan pertukaran nama lesen, terutamanya 

apabila melibatkan kategori lesen yang berbeza. 

 

Di samping itu, status semasa pelesenan menunjukkan bahawa 

lesen bot Kelas A telah dibekukan, sedangkan masih terdapat 

ramai nelayan yang belum memiliki lesen sah. Menurut peserta, 

hanya sekitar 60% nelayan mempunyai lesen, manakala 

selebihnya tidak dibenarkan turun ke laut dan diarahkan 

berpatah balik sekiranya tidak mempunyai lesen. 

 

Keadaan ini menunjukkan wujudnya kekangan birokrasi yang 

menjejaskan kecekapan pengurusan sektor perikanan serta 

menyukarkan nelayan untuk menjalankan operasi secara sah 

dan teratur. 

6. Ketidaktentuan cuaca 

dan kesan terhadap 

aktiviti perikanan 

Faktor cuaca yang semakin tidak menentu, termasuk musim 

tengkujuh dan angin ribut yang berpanjangan, telah 

mengehadkan hari nelayan turun ke laut. Terdapat laporan 

bahawa dalam tempoh tertentu, nelayan hanya dapat ke laut 

beberapa hari sahaja dalam sebulan.  

 

Keadaan ini menyebabkan penurunan hasil tangkapan dan 

pendapatan, sekali gus meningkatkan kebergantungan kepada 

bantuan sara hidup bulanan yang dilaporkan tidak mencukupi. 

Tiada maklumbalas diterima untuk isu ini 

Ketidaktentuan ini memberi kesan besar kepada kestabilan 

ekonomi nelayan di kawasan perairan Kelantan. 

7. Ketidakcukupan 

sokongan dan subsidi 

sara hidup nelayan 

Terdapat isu ketidakcukupan subsidi bahan api yang 

menjejaskan kelangsungan operasi nelayan dalam konteks 

peningkatan kos dan cabaran semasa sektor perikanan. Dalam 

keadaan kos operasi yang tinggi, hasil tangkapan yang semakin 

berkurang serta cuaca yang tidak menentu, jumlah subsidi petrol 

sebanyak 50 liter dan permit minyak daripada KPKM sebanyak 

100 liter dilaporkan tidak mencukupi. 

 

Menurut maklum balas peserta, bot dengan enjin berkuasa 150 

kuasa kuda memerlukan kira-kira 200 liter petrol sehari untuk 

menjalankan operasi di laut. Sehubungan itu, peserta 

mencadangkan agar kadar permit petrol dinaikkan sekurang-

kurangnya kepada 150 liter bagi menampung keperluan sebenar 

nelayan. 

 

Keadaan ini menunjukkan keperluan untuk penyelarasan semula 

kadar subsidi dan permit bahan api agar lebih responsif 

terhadap realiti semasa serta keperluan operasi sektor 

perikanan. 

Tiada maklumbalas diterima untuk isu ini 

8. Perumahan nelayan 

dan sekatan pemilikan 

Nelayan di kawasan tertentu dilaporkan berdepan kekangan 

dalam pengurusan perumahan apabila geran rumah tidak boleh 

ditukar milik atau diuruskan dengan fleksibel.  

 

Tiada maklumbalas diterima untuk isu ini 

Keadaan ini menyukarkan pemilikan dan perancangan jangka 

panjang berkaitan aset perumahan, serta memberi kesan 

kepada kestabilan sosial dan ekonomi isi rumah nelayan, 

khususnya di kawasan perumahan nelayan seperti di Tok Bali. 

9. Kekurangan sokongan 

dan infrastruktur 

nelayan setempat 

Terdapat isu kekurangan sokongan daripada agensi kerajaan 

terhadap nelayan laut di Kampung Pulau Gajah. Kawasan ini 

merupakan salah satu daripada empat Persatuan Nelayan 

Kawasan di Kota Bharu, namun dilaporkan berada pada 

kedudukan terakhir daripada segi akses kepada bantuan dan 

sokongan. Maklumat serta hebahan berkaitan program atau 

inisiatif kerajaan juga didapati lambat diterima berbanding PNK 

lain. 

 

Daripada aspek infrastruktur, kemudahan yang disediakan 

adalah tidak mencukupi dan dalam keadaan kurang 

memuaskan. Ramai nelayan di kawasan ini tidak mempunyai jeti 

yang sempurna, manakala kebanyakan jeti sedia ada berada 

dalam keadaan uzur dan hanya dibina menggunakan bahan asas 

seperti daun nipah. Keadaan ini menjejaskan kelancaran operasi 

harian serta tahap keselamatan nelayan tempatan. 

LKIM memaklumkan bahawa 

permohonan peruntukan bagi 

pembinaan atau penyelenggaraan jeti 

boleh dipertimbangkan sekiranya 

terdapat peruntukan. Permohonan jeti 

tambatan perlu disertakan justifikasi 

mengenai jumlah pengguna bagi 

memastikan kemudahan tersebut 

memberi manfaat kepada komuniti 

nelayan.. 

BIL. ISU PENERANGAN MAKLUMBALAS AGENSI 

FGD 4: Dialog bersama Pengusaha IKS 

Tarikh: 08 April 2026 

Bilangan Peserta: 6 orang 

Kaedah FGD: Perbincangan dalam 2 kumpulan 

• JKM 

 

1. Kekangan 

pengeluaran dan 

pendapatan rendah 

dalam industri ikan 

kering 

Pengusaha ikan kering, khususnya dalam kalangan ibu tunggal 

berusia, berdepan kekangan pengeluaran akibat kapasiti operasi 

yang kecil dan kaedah pemprosesan yang masih manual. Mereka 

hanya mampu menghasilkan kuantiti yang terhad setiap hari, 

sekali gus menyumbang kepada pendapatan harian yang 

rendah, sekitar RM14 sehari.  

 

Pada masa yang sama, peningkatan kos bahan mentah seperti 

ikan memberi tekanan tambahan kepada operasi, namun 

pengusaha tidak menaikkan harga produk kerana bimbang 

kehilangan pelanggan.  

 

Kekangan ini menunjukkan ketidakupayaan untuk meningkatkan 

skala pengeluaran dan pendapatan. Ia menjejaskan 

kelangsungan industri kecil ini di peringkat komuniti. 

Tiada maklumbalas diterima untuk isu ini 

2. Kenaikan kos bahan 

mentah dan 

kekurangan bekalan 

Peningkatan harga bahan mentah seperti ikan dan santan 

meningkatkan kos pengeluaran produk berasaskan hasil laut 

dan makanan. Harga ikan naik daripada RM4-5 kepada RM8-10, 

manakala santan meningkat daripada RM8 kepada RM14, 

Tiada maklumbalas diterima untuk isu ini 

menyebabkan kos pengeluaran seperti karipap meningkat 

daripada RM400 kepada RM800 bagi kuantiti yang sama.  

 

Pengusaha turut menghadapi kesukaran mendapatkan bekalan 

ikan, terutama ketika musim tengkujuh, yang menjejaskan 

kesinambungan pengeluaran, margin keuntungan dan 

kelangsungan operasi. 

3. Potensi hasil laut yang 

tidak dimanfaatkan 

sepenuhnya 

Terdapat potensi besar dalam hasil laut tempatan seperti obor-

obor yang masih belum dimanfaatkan sepenuhnya di peringkat 

tempatan, apabila sebahagian besar hasil dijual ke negara jiran 

seperti Thailand.  

 

Selain itu, ketiadaan pusat sehenti (One Stop Center) bagi 

pemasaran produk kering menyukarkan pengusaha untuk 

memasarkan produk secara lebih sistematik. Keadaan ini 

menunjukkan kekangan dalam rantaian nilai yang menghalang 

pengoptimuman potensi ekonomi hasil laut tempatan. 

Tiada maklumbalas diterima untuk isu ini 

4. Keciciran akses 

kepada bantuan 

kebajikan 

Sebahagian komuniti, khususnya pengusaha kecil dan golongan 

berpendapatan rendah, didapati tidak mempunyai akses yang 

mencukupi kepada bantuan kebajikan kerajaan. Terdapat 

individu yang tidak mengetahui tentang skim seperti e-Kasih dan 

tidak berdaftar, manakala ada juga permohonan bantuan seperti 

JKM yang tidak menerima maklum balas sejak tahun 2020.  

 

JKM memaklumkan bahawa isu utama 

adalah kesukaran penduduk memahami 

saluran permohonan serta 

melengkapkan borang dan dokumen 

yang diperlukan. Hebahan skim bantuan 

dilaksanakan melalui laman sesawang, 

media sosial serta kerjasama penggawa 

dan penghulu. JKM turut membantu 

Selain itu, terdapat kes di mana permohonan tidak diluluskan 

atas faktor tertentu walaupun pendapatan tidak mencukupi. 

Keadaan ini menunjukkan wujudnya jurang daripada segi 

maklumat dan akses kepada bantuan.  

penduduk dalam proses pengisian 

borang dan penyediaan dokumen. 

Terdapat juga kekeliruan mengenai 

syarat kelayakan bantuan, manakala 

Parlimen Kubang Kerian dan Pengkalan 

Chepa merupakan antara kawasan yang 

mencatatkan jumlah penerima bantuan 

JKM yang tinggi. 

5. Perpindahan 

peruntukan projek 

pembangunan IKS 

Peruntukan Program Kampung Angkat MADANI yang asalnya 

diluluskan untuk pembangunan pengusaha IKS di Kg Sabak telah 

dipindahkan ke Pengkalan Datu atas alasan pertindihan dengan 

projek pembinaan jambatan.  

 

Perubahan ini menimbulkan persoalan dalam kalangan 

penduduk kerana projek IKS merupakan inisiatif pembangunan 

ekonomi masyarakat yang berbeza skop daripada projek 

infrastruktur.  

 

Keadaan ini menunjukkan keperluan penilaian semula 

keutamaan dan penyelarasan projek agar pembangunan 

sosioekonomi komuniti tidak terjejas. 

Tiada maklumbalas diterima untuk isu ini 

6. Kelemahan sistem 

perparitan dan risiko 

banjir berkala 

Sistem perparitan di kawasan perumahan tidak teratur dan tidak 

mencukupi, ditambah dengan keadaan topografi tanah yang 

tidak sekata, menyebabkan aliran air tidak dapat disalirkan 

dengan baik.  

Tiada maklumbalas diterima untuk isu ini 

Keadaan ini mengakibatkan banjir besar kira-kira sekali setahun, 

terutama ketika air pasang besar. Kelemahan serta kekurangan 

saliran yang berfungsi dengan baik turut meningkatkan risiko 

banjir berulang dan memerlukan penambahbaikan sistem 

perparitan secara menyeluruh. 

Jadual 8. Perincian Hasil Dapatan FGD 5 

BIL. ISU PENERANGAN MAKLUMBALAS AGENSI 

FGD 5: Dialog bersama Komuniti Pulau Gajah 

Tarikh: 08 April 2026 

Bilangan Peserta: 12 orang 

Kaedah FGD: Perbincangan dalam 2 kumpulan 

• AKSB 

• JKR 

• Pejabat Tanah 

• AADK 

• JAS 

• SKMM 

1. Kualiti bekalan air dan 

beban kos isi rumah 

Penduduk berdepan masalah bekalan air yang tidak bersih 

apabila air yang diterima berwarna kemerahan, berbau dan tidak 

sesuai untuk kegunaan harian. Keadaan ini memaksa penduduk 

menggunakan sumber alternatif seperti air telaga yang disedut 

menggunakan enjin, sekali gus meningkatkan kos elektrik.  

 

Selain itu, penggunaan enjin berkualiti bagi tujuan tersebut 

memerlukan kos sekurang-kurangnya RM500, menambah beban 

kewangan isi rumah. Walaupun kualiti air rendah, penduduk 

masih perlu membayar bil air, menunjukkan ketidaksepadanan 

antara perkhidmatan yang diterima dan kos yang ditanggung, 

khususnya di kawasan seperti Pulau Gajah. 

AKSB memaklumkan bahawa 

pembinaan LRA Tanjung Mas berkapasiti 

25 JLH dan LRA Tok Jaafar berkapasiti 30 

JLH, yang dijangka siap pada 2029, akan 

meningkatkan bekalan air terawat ke 

kawasan Parlimen Pengkalan Chepa. Isu 

bekalan air di Teluk Buaya juga akan 

ditangani secara berperingkat melalui 

pembinaan LRA Tok Jaafar serta projek 

penggantian paip lama di Semut Api, 

Kijang, Kuala Besar dan Kubang Kerian. 

Pakej penggantian paip di sebahagian 

Kuala Besar dijangka ditender pada 

2026. 

2. Kelemahan 

infrastruktur 

Keadaan jalan yang sempit menyebabkan kesesakan yang ketara 

terutama pada waktu persekolahan. Keadaan ini menjadi lebih 

kritikal apabila melibatkan pelajar yang menggunakan motosikal 

secara berbahaya. Ini meningkatkan risiko kemalangan.  

 

Keperluan untuk menaik taraf jalan seperti melebarkan laluan 

dan memperbaiki kemudahan keselamatan seperti bonggol jalan 

dikenal pasti sebagai keperluan mendesak, khususnya di 

kawasan berhampiran sekolah seperti SMK Kemumin. 

JKR memaklumkan bahawa kelebaran 

jalan yang sedia ada sukar diperluaskan 

kerana terdapat kekangan pemilikan 

tanah persendirian di kiri dan kanan 

jalan.  

 

Pejabat Tanah pula memaklumkan 

bahawa aduan kerosakan jalan kampung 

boleh dikemukakan untuk tindakan 

melalui peruntukan MARRIS, namun 

kelebaran jalan adat yang telah lama 

sedia ada sukar diubah berdasarkan 

keadaan dan pelan tanah semasa. 

3. Keselamatan jalan 

raya terjejas 

Keselamatan jalan raya terjejas akibat penglibatan remaja bawah 

umur yang menunggang motosikal tanpa lesen serta tidak 

memakai topi keledar. Selain itu, terdapat juga tingkah laku 

menunggang secara berbahaya yang dilaporkan berlaku, 

termasuk aktiviti lumba haram di kawasan perindustrian. 

 

Aktiviti ini kebiasaannya melibatkan pelajar sekolah menengah 

dan individu yang telah bekerja. Kegiatan tersebut lazimnya 

bermula pada waktu petang, iaitu selepas waktu Asar, dan 

berlarutan hingga lewat malam antara jam 11.00 malam hingga 

3.00 pagi. 

Tiada maklumbalas diterima untuk isu ini 

Keadaan ini telah mengganggu ketenteraman penduduk 

setempat. Keadaan tersebut bukan sahaja membahayakan 

keselamatan pelaku, malah turut mengancam pengguna jalan 

raya yang lain, serta menyumbang kepada peningkatan kes 

kemalangan di kawasan komuniti seperti Pulau Gajah. 

4. Gejala sosial dan 

disiplin pelajar yang 

membimbangkan 

Masalah disiplin dalam kalangan pelajar semakin ketara apabila 

wujud kes buli dan penyalahgunaan bahan seperti vape dalam 

persekitaran sekolah. Terdapat laporan bahawa ketidakhadiran 

pelajar boleh mencecah jumlah yang tinggi dalam satu masa, 

menunjukkan isu ponteng yang berleluasa.  

 

Pada masa yang sama, guru dilihat berhadapan kekangan dalam 

mengawal disiplin pelajar dan hanya mampu memberi nasihat 

tanpa tindakan tegas, menyebabkan masalah seperti kehilangan 

wang dan barangan pelajar terus berlaku. Keadaan ini 

mencerminkan cabaran serius dalam pengurusan disiplin di 

sekolah rendah dan menengah. 

AADK memaklumkan bahawa isu vape, 

ketum dan penyalahgunaan dadah 

memerlukan penguatkuasaan serta 

kerjasama antara agensi dan komuniti. 

Bagi isu vape, walaupun PBT tidak 

mengeluarkan lesen penjualan vape, 

tindakan penguatkuasaan mempunyai 

kekangan dari segi punca kuasa. AADK 

turut mengesan penyalahgunaan vape 

yang dicampur bahan terlarang serta 

penjualan bahan terlarang melalui 

platform dalam talian. Bagi isu ketum, 

kelewatan keputusan ujian makmal 

menyukarkan tindakan penguatkuasaan 

kerana tempoh reman yang terhad. 

AADK turut menekankan keperluan 

penglibatan komuniti dalam membantu 

mencegah pengulangan kes 

penyalahgunaan dadah selepas individu 

kembali ke komuniti. 



Laporan Pemetaan Isu Kawasan Parlimen 2026 (Zon Pantai Timur) P.020 Pengkalan Chepa 

 

55 

BIL. ISU PENERANGAN MAKLUMBALAS AGENSI 

SKMM memaklumkan bahawa tindakan 

terhadap laman sesawang atau platform 

dalam talian yang menjual bahan 

terlarang diambil berdasarkan aduan 

atau laporan daripada agensi berkaitan. 

5. Pencemaran alam 

sekitar 

Komuniti berdepan pencemaran bau yang serius akibat operasi 

kilang ayam, termasuk laporan pembuangan bangkai ayam ke 

dalam sungai. Keadaan ini menarik haiwan perosak seperti lalat, 

biawak, nyamuk dan anjing liar.  

 

Ia menjejaskan kualiti persekitaran serta berpotensi memberi 

kesan kepada kesihatan dan kesejahteraan penduduk 

berhampiran. 

JAS memaklumkan bahawa tindakan 

terhadap premis atau kilang bergantung 

kepada penggunaan air, kadar pelepasan 

efluen dan kandungan BOD, bukannya 

berdasarkan saiz premis semata-mata. 

Premis yang tidak memenuhi skop 

penguatkuasaan JAS, seperti aktiviti 

berskala kecil, boleh dirujuk kepada 

pihak berkuasa tempatan untuk tindakan 

berkaitan permit atau lesen. 

6. Pengurusan sisa 

pepejal yang tidak 

sistematik 

Ketiadaan kemudahan pengurusan sisa pepejal yang mencukupi 

menyebabkan penduduk terpaksa menguruskan sampah secara 

tidak sistematik, termasuk membakar sampah di kawasan. Tong 

sampah besar tidak disediakan di kawasan berhampiran, 

manakala lokasi tong sampah terdekat yang sejauh kira-kira 2 

kilometer menyukarkan akses penduduk.  

 

Keadaan ini menyumbang kepada pencemaran alam sekitar 

serta risiko kesihatan awam, khususnya di kawasan Kg. Pulau 

Gajah. 

Tiada maklumbalas diterima untuk isu ini 

7. Kelemahan akses 

kepada infrastruktur 

digital 

Capaian internet di kawasan komuniti dilaporkan perlahan dan 

tidak stabil. Ia menjejaskan urusan harian penduduk yang 

bergantung kepada perkhidmatan digital.  

 

Kekangan ini memberi kesan kepada akses maklumat, 

komunikasi serta potensi aktiviti ekonomi yang memerlukan 

capaian internet yang baik, khususnya di kawasan seperti Pulau 

Gajah. 

SKMM memaklumkan bahawa aduan 

berkaitan masalah liputan atau kelajuan 

internet perlu dikemukakan secara 

terperinci melalui portal aduan dalam 

talian. Maklumat seperti lokasi atau 

koordinat, jenis masalah, pihak yang 

terlibat serta penyedia perkhidmatan 

seperti Maxis atau Digi diperlukan bagi 

membolehkan tindakan susulan diambil. 

8. Kekurangan peluang 

pekerjaan dan akses 

latihan kemahiran 

Peluang pekerjaan masih terhad walaupun terdapat kawasan 

perindustrian dan banyak kilang. Syarat kelayakan yang rumit 

turut menyukarkan penduduk mendapatkan pekerjaan.  

 

Golongan muda dengan kelayakan SPM masih menghadapi 

kesukaran bekerja di kilang. Manakala peluang melanjutkan 

kemahiran melalui institusi seperti GIATMARA juga terhad, 

termasuk kegagalan mendapatkan tempat dalam kursus yang 

dipohon. 

Tiada maklumbalas diterima untuk isu ini 

9. Banjir pasang air laut 

dan gangguan 

kediaman penduduk 

Penduduk berhampiran sungai, khususnya di Pulau Gajah Kecil, 

kerap mengalami banjir akibat fenomena air pasang. Kejadian 

biasanya berlaku pada waktu malam apabila paras air meningkat 

dan surut semula pada waktu pagi, menyebabkan penduduk 

bimbang air memasuki rumah serta mengganggu ketenteraman. 

Penduduk turut memaklumkan bahawa mereka tidak menerima 

bantuan berkaitan banjir. 

Tiada maklumbalas diterima untuk isu ini 

FGD 6: Dialog bersama Komuniti Pantai Dasar 

Tarikh: 09 April 2026 

Bilangan Peserta: 7 orang 

Kaedah FGD: Perbincangan dalam 2 kumpulan 

• AKSB 

• JKM 

1. Hakisan pantai dan 

kehilangan kawasan 

darat 

Kawasan pesisir pantai dilaporkan mengalami hakisan yang 

serius sejak tahun 1995 dengan kadar sekitar 100 meter setahun, 

sehingga menyebabkan benteng batu sedia ada hilang dan 

daratan menyusut antara 1 hingga 2 kilometer.  

 

Keadaan ini telah memberi kesan langsung kepada penempatan 

penduduk apabila kediaman terjejas dan memaksa sebahagian 

penduduk berhijrah ke kawasan lain.  

 

Ancaman hakisan ini menunjukkan tekanan berterusan terhadap 

keselamatan fizikal dan kelangsungan komuniti, khususnya di 

kawasan Pantai Sabak hingga Pantai Dasar serta Kg. Pantai 

Dasar. 

Tiada maklumbalas diterima untuk isu ini 

2. Kualiti bekalan air yang 

rendah dan 

kebergantungan 

kepada sumber 

alternatif 

Penduduk berdepan masalah kualiti bekalan air yang rendah 

apabila air yang diterima berwarna merah, berbau dan 

kadangkala berasa payau. Keadaan ini memaksa penduduk 

menggunakan penapis air di rumah serta membeli air minuman 

untuk kegunaan harian.  

 

AKSB memaklumkan bahawa 

pembinaan LRA Tok Jaafar berkapasiti 30 

JLH yang dijangka siap pada 2029 akan 

membantu meningkatkan bekalan air 

terawat ke Parlimen Pengkalan Chepa, 

khususnya DUN Kijang. Isu bekalan air di 

Di kawasan pesisir, kebergantungan kepada bekalan air terawat 

adalah tinggi, menjadikan isu kualiti air ini lebih kritikal. Keadaan 

ini memberi kesan kepada kos sara hidup dan kesejahteraan 

penduduk, khususnya di Kg. Pantai Dasar. 

Teluk Buaya pula akan ditangani secara 

berperingkat melalui pembinaan LRA 

tersebut dan projek penggantian paip 

lama di Semut Api, Kijang, Kuala Besar 

dan Kubang Kerian. 

3. Kekurangan 

pendedahan dan 

peluang kemahiran 

belia 

Terdapat kekurangan pendedahan kepada ibu bapa dan belia 

mengenai laluan pendidikan berasaskan kemahiran, yang 

menjejaskan peluang melanjutkan pelajaran.  

 

Peningkatan syarat kelayakan turut menyukarkan belia untuk 

menyambung pengajian ke peringkat lebih tinggi. Akibatnya, 

pilihan kerjaya menjadi terhad dan tidak pelbagai, memberi 

kesan kepada mobiliti sosial belia di kawasan tersebut. 

Tiada maklumbalas diterima untuk isu ini 

4. Kebajikan pekerja 

buruh tidak terjamin  

Sebahagian besar belia dilaporkan bekerja sebagai buruh binaan 

dengan kadar upah sekitar RM60 sehari tanpa perlindungan 

sosial seperti KWSP atau PERKESO. Keadaan ini menunjukkan 

tahap keselamatan pekerjaan yang rendah serta ketiadaan 

jaminan sosial untuk masa hadapan.  

 

Keadaan ini memberi kesan kepada kestabilan ekonomi individu 

dan meningkatkan kerentanan golongan belia terhadap risiko 

kewangan. 

 

Tiada maklumbalas diterima untuk isu ini 

5. Keciciran akses 

kepada bantuan 

kebajikan 

Terdapat penduduk yang tidak menerima bantuan daripada 

Jabatan Kebajikan Masyarakat (JKM), sama ada kerana tidak 

membuat permohonan atau kurang maklumat mengenai 

bantuan yang tersedia.  

 

Walaupun terdapat bantuan lain seperti zakat, ketiadaan akses 

kepada bantuan kebajikan formal menunjukkan jurang dalam 

penyampaian maklumat dan capaian kepada sistem sokongan 

kerajaan.  

 

Keadaan ini menjejaskan kebajikan golongan yang berpotensi 

layak tetapi tidak menerima bantuan sewajarnya. 

JKM memaklumkan bahawa isu utama 

adalah kesukaran penduduk memahami 

saluran permohonan serta 

melengkapkan borang dan dokumen 

yang diperlukan. Hebahan skim bantuan 

dilaksanakan melalui laman sesawang, 

media sosial serta kerjasama penggawa 

dan penghulu. JKM turut membantu 

penduduk dalam proses pengisian 

borang dan penyediaan dokumen. 

Terdapat juga kekeliruan mengenai 

syarat kelayakan bantuan, manakala 

Parlimen Kubang Kerian dan Pengkalan 

Chepa merupakan antara kawasan yang 

mencatatkan jumlah penerima bantuan 

JKM yang tinggi. 

Jadual 10. Perincian Hasil Dapatan FGD 7 

Bil. Isu PENERANGAN MAKLUMBALAS AGENSI 

FGD 7: Dialog bersama Pelajar Universiti Malaysia Kelantan 

Tarikh: 09 April 2026 

Bilangan Peserta: 13 orang 

Kaedah FGD: Perbincangan dalam 3 kumpulan 

• UMK 

1. Kekurangan prasarana 

akademik 

Kekurangan bilik kuliah menyebabkan pelajar terpaksa mengikuti 

pembelajaran secara dalam talian walaupun berada di kampus, 

sedangkan jumlah pelajar dianggarkan 7,000 orang. Pertindihan 

penggunaan bilik kuliah turut berlaku apabila dua kelas 

dijadualkan pada waktu yang sama, menjejaskan kelancaran dan 

kualiti pembelajaran.  

 

Selain itu, projek pembinaan fakulti dan asrama bagi pemindahan 

pelajar Fakulti Keusahawanan dan Perniagaan ke UMK Kampus 

Bachok masih belum siap selepas dua tahun dan dikategorikan 

sebagai projek sakit. 

UMK memaklumkan bahawa 

kekurangan bilik kuliah masih berlaku 

disebabkan keterbatasan ruang. Bagi 

mengatasi isu tersebut, sebahagian kelas 

dijalankan pada waktu malam dan secara 

hibrid. Berhubung projek fakulti dan 

asrama yang terbengkalai, UMK sedang 

bekerjasama dengan JKR, Kementerian 

Pendidikan Tinggi dan Kementerian 

Ekonomi bagi mendapatkan peruntukan 

untuk meneruskan projek berkenaan. 

Projek Fakulti Keusahawanan pula 

sedang dalam pembinaan dan dijangka 

mengambil masa satu hingga dua tahun 

untuk disiapkan. 

2. Keselamatan dan 

kualiti kediaman 

pelajar yang tidak 

memuaskan 

Tahap keselamatan dan kualiti kediaman pelajar, sama ada di kolej 

kediaman mahupun rumah sewa, dilaporkan berada pada tahap 

yang membimbangkan. Terdapat kes kemasukan orang luar ke 

UMK memaklumkan bahawa kawalan 

keselamatan di asrama UMK Kampus 

Kota dilaksanakan selama 24 jam melalui 

rondaan pengawal keselamatan. Bagi 

kawasan asrama serta percampuran tidak terkawal antara pelajar 

lelaki dan wanita, yang menimbulkan isu keselamatan dan privasi.  

 

Selain itu, rumah sewa yang ditawarkan pada kadar lebih rendah 

didapati tidak bersih dan tidak selamat, dengan laporan kes pecah 

masuk, samun dan kecurian. Di kolej kediaman, susun atur blok 

lelaki dan wanita yang terlalu dekat serta kualiti bilik yang rendah 

berbanding kos sara hidup turut menjadi isu.  

 

Keadaan ini memberi kesan kepada kesejahteraan dan 

keselamatan pelajar, khususnya di kawasan sekitar kampus 

seperti Kg. Gong Tengah dan Padang Tembak. 

meningkatkan kawalan di kawasan 

sempadan asrama lelaki dan 

perempuan, UMK bercadang untuk 

memasang CCTV selain papan tanda 

amaran dan hebahan berkaitan larangan 

memasuki kawasan tersebut. 

3. Kelemahan 

infrastruktur di sekitar 

kampus 

Infrastruktur fizikal sekitar kampus, khususnya jalan raya, 

dilaporkan tidak memuaskan dengan keadaan jalan berlubang 

yang membahayakan pengguna, terutama pelajar motosikal. 

Ketiadaan padang turut mengehadkan aktiviti riadah dan sukan, 

menyebabkan pelajar berjoging di luar kampus termasuk kawasan 

lapangan terbang walaupun terdapat larangan atas faktor 

keselamatan. Universiti juga terpaksa meminjam padang sekolah 

untuk aktiviti sukan berskala besar, menunjukkan keperluan 

penambahbaikan kemudahan sukan dalam kampus. 

UMK memaklumkan bahawa Kampus 

Kota di Pengkalan Chepa tidak 

mempunyai kemudahan sukan di 

kawasan asrama Kemumin kerana 

bangunan tersebut merupakan premis 

sewaan. Namun, kemudahan sukan 

seperti padang bola dan futsal tersedia di 

Taman Bendahara dan boleh digunakan 

oleh pelajar. Bagi aktiviti sukan dan 

pertandingan antara IPT, pelajar turut 

dibawa ke kemudahan sukan di sekitar 

Kota Bharu. UMK sedang berusaha 

membangunkan kemudahan sukan di 

Bachok, namun kekangan tanah dan 

peruntukan menjadi antara cabaran 

utama. 

4. Kekangan latihan 

industri dan 

kebimbangan 

kebolehpasaran 

graduan 

Pelajar melaporkan ketiadaan peluang latihan industri (internship) 

dalam struktur pengajian semasa, di mana mereka hanya terlibat 

dalam aktiviti lapangan bagi tujuan kajian.  

 

Kekurangan pendedahan praktikal ini menimbulkan kebimbangan 

dalam kalangan pelajar terhadap tahap kesiapsiagaan mereka 

untuk memasuki pasaran kerja.  

 

Keadaan ini memberi implikasi kepada kebolehpasaran graduan 

selepas tamat pengajian. 

UMK memaklumkan bahawa 

berdasarkan Sistem Kajian Pengesanan 

Graduan (SKPG), kadar kebolehpasaran 

graduan bagi kebanyakan bidang 

pengajian melebihi 90%, termasuk 

bidang Keusahawanan. UMK turut 

menetapkan sasaran kadar 

kebolehpasaran graduan sebanyak 95% 

dalam tempoh enam bulan selepas 

bergraduasi. 

5. Kualiti bekalan air dan 

utiliti di kediaman 

pelajar 

Masalah bekalan air yang berkarat dan berbau turut dilaporkan 

berlaku di kawasan kediaman pelajar, termasuk rumah sewa. 

Keadaan ini menjejaskan kualiti hidup pelajar serta memerlukan 

mereka mencari alternatif bagi kegunaan harian dan menambah 

beban kos kehidupan. 

AKSB memaklumkan bahawa 

pembinaan LRA Tanjung Mas berkapasiti 

25 JLH dan LRA Tok Jaafar berkapasiti 30 

JLH, yang dijangka siap pada 2029, akan 

meningkatkan bekalan air terawat ke 

Parlimen Pengkalan Chepa, khususnya 

DUN Kijang. Isu bekalan air di Teluk 

Buaya pula akan ditangani secara 

berperingkat melalui pembinaan LRA Tok 

Jaafar serta projek penggantian paip 

lama di Semut Api, Kijang, Kuala Besar 

dan Kubang Kerian. Pakej pembinaan di 

sebahagian Kuala Besar dijangka 

ditender pada 2026. 

6. Kekangan capaian 

internet dan 

pembelajaran dalam 

talian 

Kekangan dalam mengikuti kelas secara dalam talian dilaporkan. 

Ia berpunca daripada beberapa faktor seperti capaian internet 

yang tidak stabil. Seorang peserta memaklumkan bahawa beliau 

tinggal di kawasan berhampiran lapangan terbang dan 

menggunakan perkhidmatan telekomunikasi Maxis/Hotlink. 

Walau bagaimanapun, kualiti capaian yang sebelum ini 

memuaskan kini dilaporkan semakin tidak stabil. 

 

Selain itu, pembelajaran secara dalam talian juga dikatakan 

menyukarkan pelajar untuk memberi tumpuan semasa kelas, 

terutamanya bagi subjek yang melibatkan pengiraan dan kalkulus. 

Sehubungan itu, majoriti pelajar menyatakan keutamaan 

terhadap pelaksanaan kelas secara fizikal bagi meningkatkan 

kefahaman dan keberkesanan pembelajaran. 

SKMM memaklumkan bahawa aduan 

berkaitan masalah liputan atau kelajuan 

internet perlu dikemukakan secara 

terperinci melalui portal aduan dalam 

talian. Maklumat seperti lokasi atau 

koordinat, jenis masalah, pihak yang 

terlibat serta penyedia perkhidmatan 

seperti Maxis atau Digi diperlukan bagi 

membolehkan tindakan susulan diambil. 

7. Kekurangan 

kemudahan parkir di 

UMK 

Kekangan kemudahan tempat letak kenderaan di sekitar UMK 

turut dikenal pasti sebagai isu utama. Hal ini sebahagiannya 

berpunca daripada status penggunaan bangunan universiti yang 

disewa daripada pihak MPKB. 

 

Bagi kemudahan parkir pelajar, mereka diwajibkan memiliki 

pelekat kenderaan dan tidak dikenakan bayaran oleh pihak MPKB. 

Walau bagaimanapun, jumlah ruang parkir yang disediakan 

adalah terhad. Pensyarah dibenarkan meletakkan kenderaan di 

UMK memaklumkan bahawa isu 

kekurangan parkir turut berlaku, 

khususnya di kawasan PC, berikutan 

jumlah pelajar yang membawa 

kenderaan sendiri. Walaupun terdapat 

kemudahan parkir berbayar di bawah 

MPKB, penggunaan parkir tersebut 

masih bergantung kepada kemampuan 

pelajar untuk membayar. 

kawasan kolej kediaman, manakala pelajar tidak diberikan 

kebenaran tersebut. 

 

Keadaan ini menyebabkan berlakunya persaingan dalam 

mendapatkan tempat letak kenderaan, terutamanya pada waktu 

puncak. Pelajar yang tiba lewat terpaksa meletakkan kenderaan di 

kawasan yang lebih jauh, seperti di sekitar premis berhampiran 

termasuk McDonald’s. 

8. Banjir kilat akibat 

sistem saliran  

Banjir kilat yang berlaku di kawasan UMK dilaporkan berpunca 

daripada sistem saliran yang tersumbat serta kedudukan kawasan 

yang rendah. Apabila berlaku hujan lebat dalam tempoh kira-kira 

satu jam, paras air boleh naik sehingga ke paras buku lali. 

Sekiranya hujan berterusan sepanjang malam, paras air boleh 

meningkat sehingga ke paras dada. 

 

Keadaan ini mengambil masa sekitar 2 hingga 3 hari untuk surut 

sepenuhnya. Pihak pengurusan kawasan telah melaksanakan 

sistem saliran berpusat yang menggunakan pintu kawalan air bagi 

mengawal aliran keluar air. Walau bagaimanapun, apabila pintu 

tersebut dibuka, ia masih tidak mencukupi untuk menampung 

jumlah air yang banyak. Akibatnya, proses banjir berlaku 

berterusan. 

Tiada maklumbalas diterima untuk isu ini 

9. Operasi PKU terhad Pusat Kesihatan Universiti (PKU) hanya beroperasi mengikut 

waktu pejabat. Jika berlaku kes kecemasan atau kemalangan, 

UMK memaklumkan bahawa 

kekurangan doktor di pusat kesihatan 

universiti menyebabkan perkhidmatan 

Bil. Isu PENERANGAN MAKLUMBALAS AGENSI 

mangsa terpaksa pergi sendiri ke klinik, telefon ambulans atau 

minta bantuan felo.  

 

Perkhidmatan 24 jam diperlukan untuk menangani kes-kes begini. 

Terdapat juga laporan bahawa ada kes cubaan bunuh diri sebelum 

ini. Perkhidmatan yang lebih menyeluruh dan sepenuh masa 

diperlukan. 

hanya beroperasi pada waktu pejabat. 

Bagi menangani keperluan pelajar di luar 

waktu operasi, felo dan penolong felo 

disediakan secara on-call sehingga waktu 

malam, manakala pelajar turut dirujuk ke 

klinik kerajaan dengan sokongan KKM. 

10. Pembulian siber dan 

tekanan emosi 

pengguna 

Pembulian siber dalam kalangan pengguna media sosial 

melibatkan penghinaan fizikal, komen kecaman dan penciptaan 

akaun palsu untuk menyerang mangsa.  

 

Ini termasuk akibat perasaan cemburu. Kecaman turut berlaku 

melalui platform seperti group confession. Keadaan ini boleh 

menyebabkan mangsa mengalami tekanan emosi yang serius dan 

berisiko mengalami kemurungan. 

Tiada maklumbalas diterima untuk isu ini 

 

 

 



Laporan Pemetaan Isu Kawasan Parlimen 2026 (Zon Pantai Timur) P.020 Pengkalan Chepa 

 

66 

Jadual 11. Perincian Hasil Dapatan FGD 8 

BIL. ISU PENERANGAN MAKLUMBALAS AGENSI 

FGD 8: Dialog bersama KRT Taman Desa Kemumim Fasa II 

Tarikh: 09 April 2026 

Bilangan Peserta: 18 orang 

Kaedah FGD: Perbincangan dalam 3 kumpulan 

• AKSB 

• MPKB 

• JAS 

• SKMM 

1. Banjir kilat dan 

sistem perparitan 

yang tidak memadai 

Kawasan perumahan berdepan masalah banjir kilat yang kerap 

berlaku terutamanya semasa hujan lebat, khususnya pada bulan 

Disember. Puncanya adalah sistem perparitan yang tidak 

memadai dan tidak terancang, termasuk longkang yang kecil 

serta saliran yang ditutup atau terjejas akibat pembangunan 

perumahan.  

 

Terdapat juga rumah yang dibina tanpa sistem saliran yang baik, 

menyebabkan air hujan tidak dapat mengalir keluar dengan 

lancar dan akhirnya bertakung di kawasan kediaman.  

 

Keadaan ini memberi kesan kepada keselamatan dan keselesaan 

penduduk, khususnya di Taman Desa Kemumin. 

Tiada maklumbalas diterima untuk isu ini 

2. Kelemahan 

penyelenggaraan 

infrastruktur 

Penduduk melaporkan kelemahan dalam aspek 

penyelenggaraan infrastruktur serta tindakan yang lambat 

daripada pihak berkaitan. Jalan perumahan didapati rosak dan 

beralun akibat kerja pembaikan utiliti oleh kontraktor yang tidak 

diselenggara dengan sempurna selepas kerja pengorekan paip.  

Tiada maklumbalas diterima untuk isu ini 

BIL. ISU PENERANGAN MAKLUMBALAS AGENSI 

Selain itu, keperluan asas komuniti seperti jalan yang lebih baik 

dan kemudahan rekreasi tidak diberi perhatian sewajarnya, 

sehingga penduduk terpaksa mengeluarkan kos sendiri untuk 

membina kemudahan seperti gelanggang sukan.  

 

Keadaan ini mencerminkan jurang dalam penyampaian 

perkhidmatan dan respons terhadap keperluan komuniti 

setempat. 

3. Kekurangan 

kemudahan awam 

dan prasarana 

komuniti 

Kawasan komuniti menghadapi kekurangan kemudahan awam 

apabila peruntukan bagi pembinaan dewan serbaguna 

dilaporkan ditarik balik atau dialihkan tanpa makluman kepada 

penduduk.  

 

Ketiadaan dewan ini menjejaskan pelaksanaan aktiviti komuniti 

serta potensi menjana pendapatan melalui program setempat.  

 

Pada masa yang sama, kemudahan rekreasi juga tidak 

mencukupi sehingga komuniti terpaksa mengumpul dana sendiri 

bagi membina gelanggang sukan. Keadaan ini menunjukkan 

keperluan mendesak terhadap penyediaan prasarana komuniti 

yang lebih menyeluruh. 

Tiada maklumbalas diterima untuk isu ini 

4. Kualiti bekalan air 

dan tekanan air 

rendah 

Penduduk berdepan masalah bekalan air yang berwarna gelap, 

berbau serta mempunyai tekanan yang rendah. Keadaan ini 

memaksa penggunaan penapis air di rumah yang perlu ditukar 

secara kerap. Akibatnya, kos perbelanjaan isi rumah meningkat. 

AKSB memaklumkan bahawa 

pembinaan LRA Tanjung Mas berkapasiti 

25 JLH dan LRA Tok Jaafar berkapasiti 30 

JLH, yang dijangka siap pada 2029, akan 

BIL. ISU PENERANGAN MAKLUMBALAS AGENSI 

Kualiti air yang tidak memuaskan ini menjejaskan kegunaan 

harian penduduk dan mencerminkan isu dalam penyediaan 

utiliti asas di kawasan perumahan. 

meningkatkan bekalan air terawat ke 

Parlimen Pengkalan Chepa, khususnya 

DUN Kijang. Isu bekalan air di Teluk 

Buaya pula akan ditangani secara 

berperingkat melalui pembinaan LRA Tok 

Jaafar serta projek penggantian paip 

lama di Semut Api, Kijang, Kuala Besar 

dan Kubang Kerian. Pakej pembinaan di 

sebahagian Kuala Besar dijangka 

ditender pada 2026. 

5. Keselamatan jalan 

raya dan kekurangan 

kemudahan 

sokongan 

Keselamatan jalan raya menjadi kebimbangan apabila terdapat 

kekurangan lampu jalan di kawasan berisiko seperti simpang tiga 

dan simpang empat, manakala pemasangan lampu tidak 

disasarkan secara strategik. Penduduk juga terpaksa membina 

bonggol jalan sendiri bagi mengurangkan risiko kemalangan.  

 

Keadaan ini menunjukkan kekurangan perancangan dalam 

penyediaan kemudahan keselamatan jalan yang memberi kesan 

kepada pengguna, khususnya di kawasan perumahan. 

Tiada maklumbalas diterima untuk isu ini 

6. Kekurangan akses 

kepada kemudahan 

perbankan 

Penduduk menghadapi kesukaran dalam urusan kewangan 

harian apabila kemudahan perbankan seperti mesin ATM dan 

CDM semakin berkurangan di kawasan sekitar. Kekurangan 

akses ini menjejaskan keupayaan penduduk untuk menjalankan 

transaksi dengan mudah dan menunjukkan jurang dalam 

penyediaan kemudahan asas kewangan di peringkat komuniti. 

MPKB memaklumkan bahawa 

penyediaan mesin ATM bergantung 

kepada permohonan dan pertimbangan 

pihak bank. Bagi lokasi Kedai Buluh, 

kedudukannya yang kurang strategik 

menyukarkan penyediaan ATM, 

BIL. ISU PENERANGAN MAKLUMBALAS AGENSI 

manakala kawasan perumahan dan 

kampung seperti Taman Kemumin 

kurang menjadi pilihan pihak bank 

berikutan jumlah transaksi yang rendah. 

7. Kekurangan peluang 

pekerjaan belia 

Komuniti belia menghadapi kesukaran mendapatkan pekerjaan 

walaupun Pengkalan Chepa dan Taman Kemumin berhampiran 

kawasan perindustrian yang mempunyai banyak kilang.  

 

Kekosongan pekerjaan yang terhad berbanding jumlah pencari 

kerja menyebabkan peluang pekerjaan tidak mencukupi untuk 

memenuhi permintaan. Antara kumpulan yang terkesan adalah 

golongan belia yang memiliki sijil kemahiran. 

Tiada maklumbalas diterima untuk isu ini 

8. Pencemaran udara 

dan aktiviti 

perindustrian 

Pencemaran udara dibangkitkan oleh penduduk, khususnya 

akibat aktiviti perindustrian termasuk kilang Top Glove. 

Pemantauan KRT dan JAS menunjukkan bacaan indeks 

pencemaran masih pada tahap tidak membimbangkan. Namun, 

pelepasan asap dari kawasan perindustrian dilaporlan 

mengganggu keselesaan dan kesejahteraan penduduk sekitar. 

JAS memaklumkan bahawa kes Top 

Glove merupakan kes lama yang telah 

diambil tindakan beberapa kali. Selepas 

pertukaran pengurusan, 

penambahbaikan telah dilakukan dan 

pemantauan serta pemeriksaan berkala 

oleh JAS mendapati kilang tersebut kini 

mematuhi keperluan minimum yang 

ditetapkan. Pemeriksaan turut 

melibatkan penggunaan peralatan 

pemantauan JAS sekiranya diperlukan. 

Isu ketidakselesaan yang masih berlaku 

berkemungkinan berpunca daripada 

faktor lain. 

9. Gangguan 

pembelajaran dan 

internet tidak stabil 

Sesi pembelajaran dalam talian dilaporkan menimbulkan 

gangguan kepada proses pengajaran dan pembelajaran, 

antaranya disebabkan oleh penggunaan rangkaian Wi-Fi di UMK 

yang tidak stabil. Keadaan ini menyebabkan pensyarah kerap 

keluar masuk kelas atas talian akibat gangguan internet. 

 

Keadaan tersebut menjejaskan kelancaran sesi pembelajaran 

serta mengganggu pemahaman pelajar. Ini terutamanya bagi 

subjek yang melibatkan pengiraan dan kalkulus. 

SKMM memaklumkan bahawa aduan 

berkaitan masalah liputan atau kelajuan 

internet perlu dikemukakan secara 

terperinci melalui portal aduan dalam 

talian. Maklumat seperti lokasi atau 

koordinat, jenis masalah, pihak yang 

terlibat serta penyedia perkhidmatan 

seperti Maxis atau Digi diperlukan bagi 

membolehkan tindakan susulan diambil. 

10. Lumba haram dan 

penyalahgunaan 

dadah 

Masalah lumba haram dalam kalangan belia berlaku di kawasan 

seperti di hadapan kilang dan Padang Tembak. Belia yang terlibat 

termasuk remaja berusia sekitar 12 tahun ke atas. 

 

Penggunaan motosikal tanpa lampu dan tidak mematuhi 

peraturan keselamatan meningkatkan risiko kemalangan. Kes 

kematian berlaku setiap tahun.  

 

Aktiviti ini turut dikaitkan dengan penyalahgunaan pil kuda yang 

dipercayai menyebabkan penunggang lebih berani melakukan 

aksi berbahaya. 

Tiada maklumbalas diterima untuk isu ini 

4.2 Pengutamaan Isu 

4.2.1 Pengutamaan Isu 1: Kekangan Kelangsungan Ekonomi dan Operasi Sektor 

Perikanan 

Sektor perikanan di Parlimen Pengkalan Chepa berdepan pelbagai cabaran yang 

menjejaskan kelancaran operasi dan pendapatan komuniti nelayan serta pengusaha 

akuakultur. Antara cabaran utama yang dikenal pasti ialah pendangkalan muara sungai, 

peningkatan kos operasi, ketidakcukupan subsidi bahan api, pencerobohan kawasan 

perikanan, kekangan pelesenan, kebergantungan kepada orang tengah serta 

ketidakstabilan cuaca. Kekurangan infrastruktur dan sokongan agensi kerajaan turut 

membataskan keupayaan komuniti untuk menjalankan aktiviti perikanan secara 

berterusan dan mampan. 

 

Kemerosotan Keadaan Muara dan Sungai 

Muara sungai yang semakin cetek akibat mendapan lumpur dan hakisan tebing 

menyukarkan nelayan untuk keluar masuk ke laut serta menjejaskan produktiviti harian. 

Keadaan ini turut memberi kesan kepada pengusaha penternakan ikan melalui 

kesukaran mengurus kawasan ternakan, kerosakan jaring akibat haiwan seperti 

memerang serta risiko kecurian. Dapatan ini selari dengan keadaan di kawasan Pulau 

Gajah apabila lebih 72 bot dan perahu milik kira-kira 300 nelayan pernah dilaporkan 

terkandas akibat masalah sungai cetek, sehingga pendapatan nelayan terjejas sehingga 

50 peratus (Sinar Harian, 2022). Masalah pendangkalan tersebut dikaitkan dengan 

pemendapan pasir dan kelodak yang berlaku secara berterusan. Keadaan ini 

menunjukkan bahawa pengurusan pendangkalan muara dan penyediaan infrastruktur 

perikanan yang sesuai merupakan keperluan penting bagi memastikan kelancaran 

operasi nelayan. 

 

Peningkatan Kos Operasi dan Ketidakcukupan Subsidi Bahan Api 

Nelayan berdepan peningkatan kos operasi melibatkan bahan api, pembelian dan 

pembaikan bot, jaring serta peralatan menangkap ikan. Pada masa yang sama, jumlah 

subsidi dan permit bahan api yang diterima dilaporkan tidak mencukupi berbanding 

keperluan sebenar operasi. Kajian terhadap komuniti nelayan skala kecil menunjukkan 

bahawa harga bahan api merupakan antara faktor utama yang mempengaruhi 

pendapatan nelayan, khususnya ketika keadaan cuaca ekstrem apabila hasil tangkapan 

menurun dan kos operasi meningkat (Rahim, Malik, & Hastuti, 2025). Dapatan ini 

menyokong maklum balas komuniti bahawa kadar subsidi dan permit bahan api perlu 

lebih responsif terhadap keperluan sebenar operasi nelayan. 

 

Kekangan Pengurusan Sumber, Pelesenan dan Akses Pasaran 

Pencerobohan bot dari zon perikanan lain, negeri lain dan bot asing ke kawasan perairan 

tempatan dilaporkan mengurangkan hasil tangkapan nelayan tempatan serta 

meningkatkan jarak dan kos operasi. Jabatan Perikanan Malaysia turut mengenal pasti 

aktiviti perikanan haram, tidak dilaporkan dan tidak dikawal selia (IUU Fishing) sebagai 

antara cabaran dalam pengurusan sumber perikanan negara (Jabatan Perikanan 

Malaysia, 2024). Selain itu, kelewatan proses pelesenan dan kesukaran pertukaran nama 

lesen menjejaskan keupayaan nelayan untuk beroperasi secara sah dan teratur. 

Kebergantungan kepada orang tengah dalam pemasaran hasil tangkapan pula 

mengehadkan kuasa tawar-menawar nelayan dan berpotensi mengurangkan 

pendapatan yang diterima di peringkat pengeluar. 

 

Ketidakstabilan Pendapatan dan Kerentanan Komuniti Nelayan 

Faktor cuaca yang tidak menentu, termasuk musim tengkujuh dan keadaan laut 

bergelora, mengehadkan bilangan hari nelayan dapat turun ke laut dan seterusnya 

menjejaskan hasil tangkapan serta pendapatan. Kajian Rahim, Malik, dan Hastuti (2025) 

terhadap 209 isi rumah nelayan skala kecil mendapati bahawa pendapatan perikanan 

menurun dengan ketara ketika cuaca ekstrem, manakala harga bahan api merupakan 

antara faktor yang paling mempengaruhi keuntungan nelayan. Kajian terhadap nelayan 

skala kecil di Terengganu turut menunjukkan bahawa sebahagian besar nelayan 

bergantung kepada perikanan sebagai sumber utama pendapatan isi rumah dan 

keadaan cuaca menjadi antara faktor yang mengehadkan aktiviti ke laut (Musa et al., 

2025). Dalam konteks Pengkalan Chepa, kekurangan jeti yang sempurna serta akses yang 

terhad kepada bantuan dan maklumat agensi turut meningkatkan kerentanan komuniti 

nelayan. Oleh itu, pengukuhan infrastruktur, sokongan agensi dan strategi adaptasi 

ekonomi penting bagi meningkatkan daya tahan komuniti nelayan terhadap 

ketidakstabilan pendapatan. 

 

Jadual 12. Ringkasan Isu 1 

Permasalahan berkaitan 

dengan Isu 

1. Muara sungai semakin cetek akibat pendangkalan 

dan hakisan tebing sehingga menyukarkan 

nelayan keluar masuk ke laut serta menjejaskan 

hasil tangkapan. 

2. Peningkatan kos operasi serta ketidakcukupan 

subsidi dan permit bahan api meningkatkan 

beban kewangan nelayan. 

3. Pencerobohan bot dari zon perikanan lain dan 

penggunaan peralatan tidak dibenarkan 

menjejaskan sumber perikanan serta hasil 

tangkapan nelayan tempatan. 

4. Kekangan proses pelesenan dan kebergantungan 

kepada orang tengah dalam pemasaran hasil 

tangkapan mengehadkan keupayaan nelayan 

untuk meningkatkan pendapatan. 

5. Cuaca tidak menentu dan musim tengkujuh 

mengurangkan hari operasi nelayan serta 

menyebabkan pendapatan tidak stabil. 

6. Kekurangan infrastruktur seperti jeti yang 

sempurna serta keterbatasan akses kepada 

bantuan dan maklumat agensi menjejaskan 

kelancaran operasi nelayan. 

Cadangan Penyelesaian 1. Melaksanakan pengorekan dan penyelenggaraan 

muara secara berkala serta menambah baik 

pengurusan mendapan bagi memastikan laluan 

bot sentiasa berfungsi. 

2. Menilai semula kadar subsidi dan permit bahan 

api berdasarkan keperluan sebenar operasi 

nelayan serta meningkatkan sokongan bagi kos 

penyelenggaraan peralatan. 

3. Memperkukuh penguatkuasaan zon perikanan 

dan pemantauan perairan bagi membendung 

pencerobohan serta aktiviti penangkapan ikan 

yang tidak dibenarkan. 

4. Memudah cara proses pelesenan dan 

memperkukuh saluran pemasaran langsung 

melalui PNK atau koperasi bagi mengurangkan 

kebergantungan kepada orang tengah. 

5. Menaik taraf jeti dan infrastruktur pendaratan 

serta memperkukuh penyampaian maklumat dan 

bantuan agensi kepada komuniti nelayan. 

Kumpulan Sasaran Nelayan Laut, Penternak Akuakultur 

Kawasan Kg Sabak, Pengkalan Chepa 

SDG BERKAITAN DENGAN ISU UTAMA 

SDG yang berkaitan Sasaran SDG Berkaitan 

SDG 8: Pekerjaan yang Baik 

dan Pertumbuhan Ekonomi 

 

Sasaran 8.3: Menggalakkan pembangunan perusahaan 

mikro, kecil dan sederhana melalui akses kepada 

perkhidmatan kewangan dan integrasi rantaian nilai. 

SDG 14: Kehidupan di bawah 

Air 

Sasaran 14.4: Menjelang 2020, mengawal selia aktiviti 

penangkapan dengan berkesan dan menghentikan 

tangkapan ikan secara berlebihan, perikanan haram, 

tidak dilaporkan dan tidak dikawal selia serta amalan 

perikanan yang bersifat merosak, dan melaksanakan 

rancangan pengurusan berasaskan sains untuk 

memulihkan bekalan ikan dalam masa yang singkat 

dan munasabah, sekurang-kurangnya pada tahap yang 

membolehkan pengeluaran hasil maksimum yang 

lestari seperti yang ditentukan menurut ciri biologi 

ikan. 

 

4.2.2 Pengutamaan Isu 2: Kemerosotan Pendapatan dan Daya Saing Peniaga Kecil 

Isu kemerosotan pendapatan dan daya saing peniaga kecil serta penjaja di Parlimen 

Pengkalan Chepa menjadi antara cabaran utama dalam mengukuhkan aktiviti ekonomi 

setempat. Keadaan ini dipengaruhi oleh jumlah pengunjung yang rendah di tapak pasar, 

operasi pasar yang terhad pada hujung minggu, persaingan daripada penjaja tepi jalan 

serta peningkatan kos bahan mentah. Pada masa yang sama, lambakan hasil pertanian 

turut menyebabkan harga jualan menurun dan memberi kesan kepada pendapatan 

peniaga serta petani. Keadaan ini mengehadkan keupayaan peniaga untuk mengekalkan 

dan mengembangkan perniagaan, sekali gus menjejaskan pendapatan isi rumah dan 

kelangsungan aktiviti ekonomi setempat. 

 

Kurang Sambutan terhadap Tapak Pasar 

Penjaja di tapak pasar di Parlimen Pengkalan Chepa berdepan dengan jumlah 

pengunjung yang rendah, manakala operasi yang hanya dijalankan pada hujung minggu 

turut mengehadkan peluang perniagaan. Keadaan ini semakin ketara selepas PKP 

apabila penduduk kampung semakin banyak berniaga di tepi jalan, menyebabkan 

pelanggan lebih cenderung membeli di lokasi yang berhampiran. Keadaan ini 

menjejaskan pendapatan penjaja, khususnya peniaga wanita, serta melambatkan aktiviti 

ekonomi setempat. Dapatan ini selari dengan kajian Rahim, Zainal Abidin dan Basri (2024) 

yang mendapati bahawa peningkatan kos sara hidup dan perubahan corak perniagaan 

selepas pandemik memberi cabaran kepada peniaga kecil. Kajian Mustapha dan Awang 

Kader (2024) pula menunjukkan bahawa daya tarikan dan kebolehcapaian pasar 

merupakan antara aspek penting bagi memastikan pasar terus berfungsi sebagai saluran 

pemasaran kepada peniaga kecil (Rahim, Zainal Abidin dan Basri, 2024; Mustapha dan 

Awang Kader, 2024). 

Peningkatan Kos Operasi dan Kekangan Peniaga Kecil 

Peniaga kecil mengalami penurunan keuntungan akibat kenaikan kos bahan mentah 

yang mengurangkan margin keuntungan. Skim pembiayaan seperti Amanah Ikhtiar 

Malaysia (AIM) pula kurang mendapat sambutan kerana kebimbangan terhadap beban 

pembayaran balik pinjaman. Keadaan ini mengehadkan keupayaan peniaga untuk 

mengekalkan dan mengembangkan perniagaan, sekali gus menjejaskan pendapatan isi 

rumah. Dapatan ini bertepatan dengan kajian Rahim, Zainal Abidin dan Basri (2024) yang 

mengenal pasti kenaikan harga barang sebagai antara cabaran utama kepada peniaga 

kecil. Peningkatan kos bahan mentah dan operasi boleh mengurangkan margin 

keuntungan apabila peniaga tidak dapat menaikkan harga jualan seiring dengan 

peningkatan kos (Rahim, Zainal Abidin dan Basri, 2024). Kekangan akses kepada 

pembiayaan yang bersesuaian turut boleh mengehadkan keupayaan perusahaan mikro 

mendapatkan modal kerja untuk mengekalkan operasi dan mengembangkan 

perniagaan. 

 

Persaingan Tidak Seimbang antara Peniaga Tapak Pasar dan Penjaja Tepi Jalan 

Sistem pemasaran dan pengurusan lesen penjaja turut menjadi cabaran kepada peniaga 

di pasar. Pasar Segar kurang mendapat sambutan akibat persaingan daripada penjaja 

tepi jalan yang diberikan kelulusan secara tidak sistematik. Keadaan ini mewujudkan 

persaingan tidak seimbang antara peniaga berlesen di pasar dengan penjaja di luar 

kawasan pasar, sekali gus menjejaskan aliran pelanggan dan pendapatan peniaga pasar. 

Dapatan ini selari dengan kajian Sarok, Ramlee dan Amir yang mendapati bahawa faktor 

lokasi strategik dan kemudahan kepada pelanggan merupakan antara faktor yang 

menyumbang kepada kewujudan penjaja tanpa lesen. Lokasi yang mudah diakses boleh 

memberikan kelebihan kepada penjaja dalam menarik pelanggan berbanding peniaga 

yang beroperasi di lokasi yang telah ditetapkan (Sarok, Ramlee dan Amir, n.d.). Oleh itu, 

penyelarasan sistem pelesenan dan penempatan penjaja penting bagi memastikan 

persaingan yang lebih seimbang antara peniaga di dalam dan di luar kawasan pasar. 

 

Jadual 13. Ringkasan Isu 2  

Permasalahan berkaitan 

dengan Isu 

1. Jumlah pengunjung yang rendah di tapak pasar 

menyebabkan jualan dan pendapatan penjaja 

semakin berkurangan. 

2. Operasi pasar yang terhad pada hujung 

minggu mengehadkan peluang peniaga untuk 

mendapatkan pendapatan secara konsisten. 

3. Persaingan daripada penjaja tepi jalan yang 

beroperasi di lokasi lebih mudah diakses 

menyebabkan persaingan tidak seimbang 

dengan peniaga berlesen di pasar. 

4. Kenaikan kos bahan mentah mengurangkan 

margin keuntungan dan meningkatkan beban 

operasi peniaga kecil. 

5. Kekangan akses dan kebimbangan terhadap 

komitmen pembayaran balik pembiayaan 

mengehadkan keupayaan peniaga 

mendapatkan modal untuk mengembangkan 

perniagaan. 

Cadangan 1. Meningkatkan promosi dan aktiviti tarikan 

pelanggan di tapak pasar melalui program 

jualan, karnival makanan dan aktiviti komuniti 

secara berkala. 

2. Memperluas hari dan waktu operasi pasar 

berdasarkan pola kehadiran pelanggan serta 

menggalakkan aktiviti pasar pada hari bekerja. 

3. Menyusun semula sistem pelesenan dan 

penempatan penjaja bagi memastikan 

persaingan yang lebih adil antara peniaga 

berlesen dan penjaja tepi jalan. 

4. Menyediakan program pembelian bahan 

mentah secara berkumpulan atau jaringan 

pembekalan bagi membantu peniaga 

mendapatkan bahan pada harga yang lebih 

kompetitif. 

5. Memperluas akses kepada pembiayaan mikro, 

geran perniagaan dan bimbingan kewangan 

yang bersesuaian dengan kemampuan peniaga 

kecil. 

Kumpulan Terjejas Komuniti Tempatan/Peniaga/Penjaja 

Kawasan Kg Kijang 

SDG BERKAITAN DENGAN ISU UTAMA 

SDG yang berkaitan Sasaran SDG Berkaitan 

SDG 8: Pekerjaan yang Baik 

dan Pertumbuhan Ekonomi 

Sasaran 8.3: Menggalakkan dasar berorientasikan 

pembangunan yang menyokong aktiviti produktif, 

pewujudan pekerjaan yang baik, keusahawanan, 

kreativiti dan inovasi, serta menggalakkan 

pemformalan dan pertumbuhan perusahaan mikro, 

kecil dan sederhana, termasuk melalui akses kepada 

perkhidmatan kewangan. 

SDG 9: Industri, Inovasi dan 

Infrasruktur 

Sasaran 9.3: Meningkatkan akses industri berskala kecil 

dan perusahaan lain, khususnya di negara 

membangun, kepada perkhidmatan kewangan, 

termasuk kredit mampu milik serta penyepaduannya 

ke dalam rantaian nilai dan pasaran. 

 

4.2.3 Pengutamaan Isu 3: Cabaran Kelangsungan Industri Batik 

Industri batik di Parlimen Pengkalan Chepa berdepan beberapa cabaran yang 

menjejaskan kelangsungan dan daya saing pengusaha tempatan, khususnya dalam 

kalangan pengusaha batik kecil. Peningkatan kos bahan mentah, keterbatasan sokongan 

kepada pengusaha kecil serta persaingan daripada produk batik import telah memberi 

tekanan kepada operasi dan pendapatan pengusaha. Keadaan ini turut menjadi lebih 

mencabar apabila aktiviti pengeluaran terjejas oleh faktor bermusim seperti musim 

hujan dan tengkujuh. Oleh itu, isu ini memerlukan perhatian bagi memastikan 

pengusaha batik tempatan dapat mengekalkan operasi, menjana pendapatan serta 

meneruskan kelangsungan industri batik sebagai salah satu warisan dan aktiviti ekonomi 

masyarakat setempat. 

 

Peningkatan Kos Pengeluaran Batik 

Pengusaha batik di Parlimen Pengkalan Chepa berdepan peningkatan kos pengeluaran, 

khususnya melibatkan bahan mentah seperti kain putih dan ubat pewarna (Romazol). 

Harga kain putih dilaporkan meningkat daripada sekitar RM20 kepada RM35 semeter, 

manakala peningkatan kos diesel turut memberi kesan kepada kos pengangkutan dan 

pengeluaran. Keadaan ini meningkatkan beban pengusaha dan mengurangkan margin 

keuntungan, khususnya bagi pengusaha kecil yang mempunyai modal operasi terhad. 

Dapatan ini selaras dengan kajian Abdullah et al. (2008) terhadap pengusaha batik di 

Terengganu yang mendapati bahawa harga bahan mentah yang tinggi merupakan antara 

masalah utama yang dihadapi oleh pengusaha batik. Kajian tersebut turut menunjukkan 

bahawa ketidakstabilan harga batik dan kesukaran mendapatkan modal menjadi antara 

kekangan dalam menguruskan perniagaan batik. Selain itu, Syed Shaharuddin et al. 

(2021) mendapati bahawa pengusaha batik Malaysia bergantung kepada bahan mentah 

seperti kain kapas yang diimport dari negara seperti China, India dan Amerika Syarikat, 

manakala bahan pewarna kimia turut diperoleh dari luar negara. Kebergantungan ini 

menyebabkan pengusaha terdedah kepada perubahan harga bahan mentah dan 

keadaan pasaran global, sekali gus memberi tekanan kepada kos pengeluaran (Syed 

Shaharuddin et al., 2021). 

 

Kekangan Kebajikan dan Sokongan kepada Pengusaha Batik Kecil 

Pengusaha batik kecil turut berdepan kekangan dari segi sokongan dan pendapatan, 

khususnya ketika musim hujan dan tengkujuh apabila aktiviti membatik terpaksa 

dihentikan selama sekitar dua hingga tiga bulan. Keadaan ini menyebabkan sumber 

pendapatan pengusaha kecil terjejas kerana proses pengeringan kain batik tidak dapat 

dijalankan seperti biasa. Walaupun terdapat sokongan daripada agensi seperti 

Kraftangan, bantuan yang diterima dilihat lebih tertumpu kepada kilang atau pengusaha 

yang telah berjaya dan kurang menyeluruh kepada pengusaha kecil. Dapatan ini selaras 

dengan kajian Abdullah et al. (2008) yang melibatkan 30 orang pengusaha batik di 

Terengganu dan mendapati bahawa kesukaran mendapatkan pinjaman modal, 

kekurangan pengalaman perniagaan serta masalah mengeringkan kain batik ketika 

musim hujan merupakan antara cabaran utama yang dihadapi pengusaha. Kajian 

tersebut turut mencadangkan penggunaan kemudahan pengeringan bagi 

mengurangkan kebergantungan kepada keadaan cuaca. Selain itu, kajian oleh Abdullah 

et al. (2015) terhadap pengusaha batik di Kuala Terengganu turut mengenal pasti 

kekangan bahan mentah, tenaga kerja, modal dan kemudahan kredit sebagai antara 

faktor yang mempengaruhi prestasi pengusaha batik. Keadaan ini menunjukkan bahawa 

pengusaha kecil memerlukan sokongan yang lebih menyeluruh dari segi kewangan, 

kemudahan pengeluaran dan pembangunan kapasiti bagi memastikan kelangsungan 

perniagaan. 

 

Persaingan Batik Import  

Pengusaha batik tempatan turut berdepan persaingan daripada produk batik import 

seperti dari Indonesia, China dan Singapura. Produk import boleh dijual pada harga lebih 

rendah kerana dihasilkan menggunakan kaedah mesin seperti stamping secara berskala 

besar, berbanding batik asli tempatan yang dihasilkan melalui proses lukisan tangan yang 

memerlukan lebih banyak masa dan tenaga kerja. Perbezaan kos pengeluaran ini 

menyukarkan batik tempatan bersaing dari segi harga, seterusnya menjejaskan 

permintaan terhadap produk tempatan serta daya saing pengusaha. Dapatan ini selaras 

dengan kajian Syed Shaharuddin et al. (2021) yang mendapati bahawa kemasukan tekstil 

batik bercetak yang lebih murah ke pasaran domestik telah memberi tekanan kepada 

pengusaha batik tempatan dan menyebabkan permintaan terhadap batik tradisional 

semakin menurun. Kajian tersebut turut melaporkan bahawa kemasukan batik bercetak 

pernah dianggarkan menyebabkan kerugian sekitar RM3 juta setahun kepada hampir 

200 pengusaha batik Malaysia (Syed Shaharuddin et al., 2021). Selain itu, kajian terkini 

oleh Ghosh et al. (2025) menunjukkan bahawa prestasi perusahaan batik di Malaysia 

bukan sahaja dipengaruhi oleh faktor kos dan bekalan, tetapi turut bergantung kepada 

kekuatan permintaan terhadap produk batik. Oleh itu, persaingan daripada produk 

import berharga rendah boleh memberi tekanan tambahan kepada pengusaha 

tempatan untuk mengekalkan permintaan dan daya saing produk mereka. 

 

Jadual 14. Ringkasan Isu 3 

Permasalahan berkaitan 

dengan Isu 

1. Peningkatan harga bahan mentah seperti kain 

putih dan ubat pewarna (Romazol) 

meningkatkan kos pengeluaran dan 

mengurangkan margin keuntungan 

pengusaha batik.  

2. Peningkatan kos diesel dan pengangkutan 

turut menambah beban operasi, khususnya 

kepada pengusaha batik kecil yang 

mempunyai modal dan kapasiti pengeluaran 

yang terhad.  

3. Aktiviti pengeluaran yang terjejas selama 

sekitar dua hingga tiga bulan ketika musim 

hujan dan tengkujuh menyebabkan 

pendapatan pengusaha batik kecil 

berkurangan.  

4. Sokongan dan bantuan yang diterima oleh 

pengusaha batik kecil dilihat kurang 

menyeluruh, dengan sebahagian bantuan 

lebih tertumpu kepada kilang atau pengusaha 

batik yang telah berkembang.  

5. Persaingan daripada produk batik import yang 

ditawarkan pada harga lebih rendah 

menyukarkan batik tempatan bersaing dari 

segi harga serta menjejaskan permintaan 

terhadap produk batik asli. 

Cadangan 1. Mewujudkan bantuan atau insentif khusus bagi 

mengurangkan beban kos bahan mentah, 

khususnya kepada pengusaha batik mikro dan 

kecil. 

2. Memperluas akses pengusaha batik kecil kepada 

kemudahan pembelian bahan mentah secara 

berkumpulan, jaringan pembekalan dan 

bantuan pengangkutan bagi mengurangkan kos 

operasi. 

3. Menyediakan kemudahan pengeringan atau 

teknologi pengeluaran yang bersesuaian bagi 

membolehkan aktiviti membatik diteruskan 

ketika musim hujan dan tengkujuh. 

4. Memperluas bentuk bantuan dan program 

pembangunan yang bersasar kepada 

pengusaha batik kecil, termasuk bantuan 

kewangan, peralatan, pemasaran dan 

peningkatan kapasiti. 

5. Memperkukuh promosi dan pemasaran batik 

tempatan melalui kempen produk batik asli, 

platform digital, program pelancongan dan 

pasaran tempatan bagi meningkatkan 

permintaan serta daya saing produk batik 

tempatan. 

Kumpulan Terjejas Pengusaha Batik 

Kawasan Kg Kijang 

SDG BERKAITAN DENGAN ISU UTAMA 

SDG yang berkaitan Sasaran SDG Berkaitan 

SDG 8: Pekerjaan yang Baik 

dan Pertumbuhan Ekonomi 

Sasaran 8.3: Menggalakkan dasar berorientasikan 

pembangunan yang menyokong aktiviti produktif, 

pewujudan pekerjaan yang baik, keusahawanan, 

kreativiti dan inovasi, serta menggalakkan 

pemformalan dan pertumbuhan perusahaan mikro, 

kecil dan sederhana, termasuk melalui akses kepada 

perkhidmatan kewangan. 

SDG 9: Industri, Inovasi dan 

Infrasruktur 

Sasaran 9.3: Meningkatkan akses industri berskala kecil 

dan perusahaan lain, khususnya di negara 

membangun, kepada perkhidmatan kewangan, 

termasuk kredit mampu milik serta penyepaduannya 

ke dalam rantaian nilai dan pasaran. 

SDG 12: Penggunaan dan 

Pengeluaran 

Bertanggungjawab 

Sasaran 12.2: Menjelang 2030, mencapai pengurusan 

mampan dan penggunaan cekap sumber asli. 

5.0  PENGENALPASTIAN AWAL PROJEK PENYELESAIAN 

 

Terdapat tiga (3) projek utama telah dikenalpasti bagi Parlimen Pengkalan Chepa bagi menyelesaikan beberapa isu yang berbangkit.  

 PROJEK 1 PROJEK 2 PROJEK 3 

Tajuk Projek Projek Ternakan Ikan Air Tawar Secara 

Bioflok Komuniti Pengkalan Chepa 

Projek Ternakan Ikan Air Tawar Secara 

Bioflok Komuniti Pengkalan Chepa 

Projek Ternakan Ikan Air Tawar 

Secara Bioflok Komuniti 

Pengkalan Chepa 

SDG 

Berkaitan 

SDG 1,2,8,12 SDG 1,2,8,12 SDG 1,2,8,12 

Objektif Matlamat projek ini ialah mewujudkan 

sumber pendapatan baharu, 

memperkasa ekonomi komuniti serta 

melahirkan usahawan akuakultur yang 

mampu menjana pendapatan secara 

berterusan.  

Matlamat projek ini ialah mewujudkan 

sumber pendapatan baharu, 

memperkasa ekonomi komuniti serta 

melahirkan usahawan akuakultur yang 

mampu menjana pendapatan secara 

berterusan.  

Matlamat projek ini ialah 

mewujudkan sumber 

pendapatan baharu, 

memperkasa ekonomi komuniti 

serta melahirkan usahawan 

akuakultur yang mampu 

menjana pendapatan secara 

berterusan. 

Hasil 

Jangkaan 

Projek ini disasarkan akan melatih 20 

orang peserta, mewujudkan lapan unit 

sistem bioflok komuniti, melepaskan 

8,000 ekor benih tilapia serta 

membentuk kumpulan usahawan 

akuakultur komuniti di Pengkalan 

Chepa. Projek ini dijangka 

meningkatkan kemahiran peserta dan 

Projek ini disasarkan akan melatih 20 

orang peserta, mewujudkan lapan unit 

sistem bioflok komuniti, melepaskan 

8,000 ekor benih tilapia serta 

membentuk kumpulan usahawan 

akuakultur komuniti di Pengkalan 

Chepa. Projek ini dijangka 

meningkatkan kemahiran peserta dan 

Projek ini disasarkan akan 

melatih 20 orang peserta, 

mewujudkan lapan unit sistem 

bioflok komuniti, melepaskan 

8,000 ekor benih tilapia serta 

membentuk kumpulan 

usahawan akuakultur komuniti di 

Pengkalan Chepa. Projek ini 

 PROJEK 1 PROJEK 2 PROJEK 3 

membuka peluang pendapatan 

melalui aktiviti penternakan ikan 

tilapia secara moden dan mampan. 

membuka peluang pendapatan melalui 

aktiviti penternakan ikan tilapia secara 

moden dan mampan. 

dijangka meningkatkan 

kemahiran peserta dan 

membuka peluang pendapatan 

melalui aktiviti penternakan ikan 

tilapia secara moden dan 

mampan. 

Organisasi Pertubuhan Rakan Komuniti Kota 

Bharu 

Kelab Rekreasi Pencinta Warisan 

Kelantan 

Pertubuhan Prihatin Insani Kota 

Bharu 

Aktiviti Peserta akan mengikuti latihan teori 

dan praktikal berkaitan pengurusan 

sistem bioflok, penyediaan air, 

pengurusan makanan, kawalan 

penyakit, pengurusan kos serta 

pemasaran hasil ternakan. 

Peserta akan mengikuti latihan teori dan 

praktikal berkaitan pengurusan sistem 

bioflok, penyediaan air, pengurusan 

makanan, kawalan penyakit, 

pengurusan kos serta pemasaran hasil 

ternakan. 

Peserta akan mengikuti latihan 

teori dan praktikal berkaitan 

pengurusan sistem bioflok, 

penyediaan air, pengurusan 

makanan, kawalan penyakit, 

pengurusan kos serta 

pemasaran hasil ternakan. 

Jumlah (RM) 40,000 40,000 40,000 

Lokasi Taman Bendahara, Sabak Kampung Pulau Kundor, Kedai Buluh, 

Kijang 

Pantai Sabak, Taman Bendahara 

Tempoh 12 Minggu 12 Minggu 12 Minggu 

